
Ижтимоий-сиёсий газета № 137 (393), 2021 йил 7 июль, чоршанба

2020 йил 25 январдан чиқа бошлаган       

Ўзбекистон Республикаси Президентининг 
қ а Р о Р и

Янги ªзбекистонда эркин ва фаровон Яшайлик!

Ёшларни ўз устида мунтазам ишлашга ундаш ҳамда би-
лимли ёшларни янада қўллаб-қувватлаш, шунингдек, 2017-
2021 йилларда Ўзбекистон Республикасини ривожлантириш-
нинг бешта устувор йўналиши бўйича Ҳаракатлар стратегия-
сини “Ёшларни қўллаб-қувватлаш ва аҳоли саломатлигини му-
стаҳкамлаш йили”да амалга оширишга оид Давлат дастурида 
белгиланган вазифалар ижросини таъминлаш мақсадида:

1. 2021/2022 ўқув йилидан бошлаб давлат олий таълим 
муассасалари бакалавриатининг кундузги таълим шаклига 
кириш имтиҳонларида (тест синовлари, касбий (ижодий) 
имтиҳон, ёзма имтиҳон) энг юқори балл тўплаган 200 на-
фар ёшлар учун Давлат бюджети маблағлари ҳисобидан 
молиялаштириладиган Ўзбекистон Республикаси Пре-
зиденти гранти (кейинги ўринларда — Президент гранти) 
жорий қилинсин.

2. Белгилаб қўйилсинки:
а) давлат олий таълим муассасалари бакалавриатининг 

кундузги таълим шаклига кириш имтиҳонлари натижаларига 
кўра, таълим соҳалари кесимида, таълим олиш тилидан қатъи 

ресПУблика олий таЪлиМ МУассасаларига 
талабаликка ¯абУл ¯илинган и¯тидорли 

Ёшларни Янада ¯ªллаб-¯Увватлаш
Чора-тадбирлари тª¡рисида

УМид ва ишонЧ беба²о 
¯Увват экан

Президентга  мактуб

Ассалому алайкум, менинг азиз
Президентим!

Москвадан самолётда жонажон 
юртимизга қайтар эканман, Сизга 
мактуб ёзиш истаги билан ҳаяжонда 
эдим. 

Ҳозир Чустда — уйдаман. Аҳволим 
анча яхши. Сиз билан ўша суҳбатимиз-
да айтолмаган гапларимни шу макту-
бимда ёзишга журъат қилаяпман.

...Тенгдошларим билан айни ўй-
наб-кулиб юрган чоғимда тўсатдан 
тўшакка михланиб қолдим. Унгача 
эса дастлаб ўнг оёғимда ўқтин-
ўқтин, кейин сурункали оғриқлар 
бошланди. Ота- онам мени кўтариб 
ҳали у шифокорга, ҳали бунисига 
 чопди. Оғриқ эса кучайгандан кучайиб 
борди. Ўнг оёғимдаги  шишни жар-
роҳлик йўли билан олиб ташлашди. 
Бироқ бир муддат ўтгач, у яна пай-
до бўлди. Аҳволим ўнгланавермагач, 
бизни Республика ихтисослашти-
рилган онкология ва радиология ил-
мий-амалий марказига юборишди. 
Шифокорлар ўнг сон орқа юзаси ней-
роген саркомаси ташхисини қўйди. 
Уч марта жарроҳлик амалиётини 
 бошдан ўтказдим.

Муҳтарам Президентим!
Пойтахтда даволанаётганимга 

салкам икки йил бўлган кунлар эди. 
Рамазон ҳайити арафасида марказга 
Сиз ташриф буюрдингиз. Биз билан 
алоҳида-алоҳида суҳбатлашиб, орзу-
ларимиз, режаларимиз ҳақида сўра-
дингиз.

Сиз билан учрашувимиздан кейин 
ҳаётим тубдан ўзгарди, дардимга 
дармон топилди. Бизнинг соғайиб 
кетишимиз учун бор будини сотиб 
дори-дармонга сарфлаётган, дард 
чексак биздан баттар азобланаёт-
ган ота-оналаримизнинг кўнглига 
таскин берди бу учрашув.

Сиз барча беморлар — биз, албат-
та, тузалиб чиқишимизга ишонч бил-
дириб, дуо қилдингиз.

Бемор бўлсангиз-у, боз устига, 
тушкунликка тушиб қолсангиз, бун-
дан ёмони йўқ экан. Касаллик билан 
олишарканман, орзу қилишга ҳам чў-
чирдим. Саволларимга жавоб топа 
олмай тонг оттирардим. Ички ишлар 
тизимида ўқиб, Ватанимиз корига 
ярайман, деб қилган ниятларим амал-
га ошадими, йўқми — қоронғу эди. 

Ўша куни барча беморларга совға 
сифатида бадиий китоблар, план-
шет ва ширинликлар улашдингиз. 
Мени энг қувонтиргани, дунёнинг 
қайси четида бўлмасин, худди ўз 
оёғимдек таянч бўладиган протез 
келтириб беришингизни айтганингиз 
бўлди. Яна келажакда ким бўлишимни 
сўрадингиз. Орзуимни айтдим.  Бироқ 
оёғим йўқлиги учун бу орзу армонга 
айланиши турган гап эди. Сиз биз 
билан хайрлашган куннинг эртасига-
ёқ шу орзуим ҳам амалга ошди. Ички 
ишлар вазирлиги масъуллари йўл 
ҳаракати хавфсизлиги ходимининг 
махсус либоси, ИИВ ЙҲХББ фахрий 
аъзолик гувоҳномаси ҳамда эсдалик 
совғалар билан хонамга ташриф бую-
риб, уларни менга топширди.

Ҳаммаси кутилмаганда содир 
бўлди. Бу эса яшашга бўлган ишон-
чимни оширарди. Орадан кўп ўтмай, 
3 июнь куни жарроҳлиқ амалиётини 
ўтказиш учун Россияга юборишди. 
Отам билан бегона юртда қийнал-
маслигимиз учун бизга таржимон 
ҳамроҳлик қилди. Н.Блохин номида-
ги онкология марказида бир оёғимни 
операция қилишди. Омон-эсон юр-
тимизга қайтдик.

Умид ва ишонч бебаҳо қувват 
экан. Сизнинг ўша кунги менга бил-
дирган ишончингиз туфайли опера-
цияга қўрқмай кирдим. Тажрибали 
шифокорлар жарроҳликдан сўнг бир 
ой давомида аҳволимни қатъий на-
зорат қилиб турди. Ҳадемай, икки 
ойдан сўнг оёғимга Сиз ваъда берган 
энг яхши протез ўрнатишмоқчи.

Ота-онамнинг қувончини бир кўр-
сангиз эди. Эртаю кеч Сизни дуо қи-
лади. Мен эса дилимдагини тилимга 
кўчиришга ожизман. Чунки мени 
тушкунликдан Сиз олиб чиқдингиз, 
шифтга термулиб умидсиз ётган 
чоғларимда саробга айланаётган 
орзуларимнинг ушалишига имкон 
яратдингиз. Нафақат жисмонан, 
балки руҳан азобланаётган бир пай-
тимда дардимга дармон бўлдингиз. 
Бунинг учун Сиздан чексиз миннат-
дорман.

Худо хоҳласа, тузалиб, ички ишлар 
соҳасида ўқиб, менга билдирилган 
ишончу эътиборингизга муносиб 
яшашга ҳаракат қиламан.

Сизга мактуб ёзаяпман-у, кўзим-
дан ёш қуюлади. Бу — қувонч ёшлари, 
бу — Сиздек меҳрибон Президенти 
бор юрт бахтли қизининг меҳр ёшла-
ри... 

Ҳаммаси учун Сизга 
минг раҳмат  айтиб, чексиз 

миннатдорлик билан қизингиз

Сабрина инСОФаЛиеВа
Наманган вилояти Чуст тумани

назар, республика бўйича энг юқори балл тўплаган абитури-
ентларнинг 200 нафари Президент грантига даъвогар бўлади.

Бунда:
Президент гранти учун ажратилган квотанинг таълим 

соҳалари бўйича тақсимоти ҳар йили Ўзбекистон Республи-
каси таълим муассасаларига ўқишга қабул қилиш бўйича 
давлат комиссияси томонидан тасдиқланади;

муайян таълим соҳаси учун ажратилган Президент гран-
ти квотаси бўйича сўнгги ўриндаги абитуриент ва у би-
лан бир хил балл тўплаган барча фуқаролар Президент 
грантига даъвогар бўлади;

б) қонунчилик ҳужжатларига мувофиқ олий таълим муас-
сасасига ўқишга киришда қўшимча балл шаклида имти-
ёз бериладиган тоифадаги абитуриентларнинг кириш 
имтиҳонлари натижаларига кўра тўплаган балига қўшиб 
берилган баллар Президент грантига даъвогарларни 
аниқлашда ҳисобга олинмайди;

мунОСабат

диний-МаЪрифий со²адаги эзгУ 
ташаббУслар ва Улкан исло²отларнинг 

МУста²каМ Пойдевори
Ўзбекистон тараққиётининг 
янги даврида юртимизда 
дин ва эътиқод эркинлиги 
борасида жуда кўп ишлар 
қилинди. Сўнгги йилларда 
барча соҳаларда бўлгани каби 
диний-маърифий жабҳада 
ҳам кенг кўламли ислоҳотлар, 
ўзгаришлар, янгиликлар 
амалга оширилмоқда. Буни 
барчамиз кўриб, гувоҳи бўлиб 
турибмиз.

Республикамизда яшаётган тур-
ли миллат ва элатлар ўртасида 
ўзаро дўстлик ришталарини янада 
мустаҳкамлаш, диний бағрикенг-
лик тамойилларини қарор топти-
риш борасидаги ишлар халқаро 
ҳамжамият томонидан ҳам юксак 
эътироф этилаётгани мазкур йўна-
лишдаги сиёсатимиз тўғри ўзанда 
эканидан далолатдир.

Жорий йил 5 июль куни дав-
латимиз раҳбари диний-маъри-
фий соҳадаги эзгу ташаббуслар 

ва улкан ислоҳотларнинг мус-
таҳкам пойдевори бўлмиш янги 
таҳрирдаги “Виждон эркинлиги 
ва диний ташкилотлар тўғриси-
да”ги қонунни имзолади. Ҳужжат 
билан виждон эркинлигини таъ-
минлашнинг асосий устуворлик-
лари, диний ташкилотларнинг 
ҳуқуқлари, имтиёзлари ва маж-
буриятлари доираси аниқ белги-
лаб берилди.

ªзбекистон Президенти 
¯озо¡истоннинг 

биринЧи Президентини 
табриклади

Давоми 2-бетда

Давоми 2-бетда

ªзбекистон Президенти бМт бош ассаМблеЯсининг 
75-сессиЯси раиси билан УЧрашУв ªтказди

6 июль куни Ўзбекистон Республикаси Президенти Шавкат Мирзиёев мамлакатимизга ташриф билан келган Бирлашган Миллатлар 
Ташкилоти Бош Ассамблеясининг 75-сессияси раиси Волкан Бозкирни қабул қилди.

Халқаро ва минтақавий аҳамиятга молик дол-
зарб масалалар юзасидан фикр алмашилди, 
 Ўзбекистоннинг БМТ ва унинг ихтисослаштирилган 
муассасалари билан кўп қиррали ҳамкорлигини 
кенгайтириш истиқболлари муҳокама қилинди.

Давлатимиз раҳбари Барқарор ривожланиш мақ-
садларига эришиш, глобал ва минтақавий хавфсиз-
ликни таъминлаш, бугунги куннинг янги таҳдид ва 
хатарларига қарши курашиш, шу жумладан, коро-
навирус пандемияси оқибатларини енгиб ўтиш каби 
устувор йўналишларда мамлакатимиз ҳамда ташки-
лот институт ва тузилмалари ўртасидаги ҳамкорлик 
юқори даражада эканини мамнуният билан қайд этди.

БМТнинг Инсон ҳуқуқлари бўйича кенгаши 
 аъзоси сифатида Ўзбекистон бу борада муҳим та-
шаббусларни фаол илгари сурмоқда ва глобал кун 
тартибини рўёбга чиқаришда иштирок этмоқда.

Бундан ташқари, кейинги йилларда Ўзбекис-
тон ташаббуси билан Марказий Осиёда ҳам-
корликни мустаҳкамлаш, минтақада туризмни 
барқарор ривожлантириш ва қўллаб-қувватлаш, 
маърифат ва диний бағрикенглик, Оролбўйида 
экологик инновациялар ва технологиялар ҳуду-
дини яратиш каби муҳим масалалар бўйича Бош 
Ассамблеянинг қатор махсус резолюциялари 
ишлаб чиқилди ва қабул қилинди.

Бош Ассамблеянинг жорий сессияси раиси 
Волкан Бозкир халқаро майдонда, энг аввало, 
БМТда Ўзбекистоннинг нуфузи ортиб бораётга-
ни, давлатимиз раҳбарининг глобал ва минтақа-
вий ташаббуслари халқаро ҳамжамият томони-
дан кенг қўллаб-қувватланаётганини алоҳида 
таъкидлади.

Учрашувда мамлакатимиз ва Марказий Осиё 
минтақасини иқтисодий ва ижтимоий ривожлан-
тириш, гендер тенглик ва ёшларни қўллаб-қув-
ватлашнинг долзарб жиҳатлари бўйича шериклик 
муносабатларини, шу жумладан, парламент-
лараро ҳамкорлик доирасида илгари суриш, 

атроф-муҳитни муҳофаза қилиш, вакциналардан 
фойдаланиш имкониятларини кенгайтириш ва 
бошқа масалалар кўриб чиқилди.

Бундан ташқари, Афғонистондаги вазиятни 
тинч йўл билан тартибга солиш масалаларига 
тўхталиб ўтилди.

Учрашув якунида Ўзбекистон ва БМТ инсти-
тутлари ўртасида ўзаро манфаатли ҳамкор-
ликнинг устувор йўналишлари бўйича яқин ва 
самарали мулоқотни давом эттириш юзасидан 
келишувга эришилди.

Ўза

Ўзбекистон Республикаси Президенти 
Шавкат Мирзиёев 6 июль куни Қозоғистон 
Республикасининг Биринчи Президенти — 

Элбоши Нурсултон Назарбоев билан телефон 
орқали мулоқот қилди.

Давлатимиз раҳбари Элбошини таваллуд куни 
билан самимий муборакбод этиб, унга мустаҳкам 
соғлиқ, бахт-саодат ва катта муваффақиятлар, би-
родар Қозоғистон халқига тинчлик-осойишталик ва 
равнақ тилади.

Нурсултон Назарбоевнинг замонавий Қозоғис-
тонни барпо этиш ва мамлакатнинг халқаро май-
дондаги нуфузини оширишдаги алоҳида ўрни, Ўзбе-
кистон — Қозоғистон яхши қўшничилик ва стратегик 
шериклик муносабатларини мустаҳкамлаш ҳамда 
минтақада барқарорлик ва изчил тараққиётни таъ-
минлашга қўшаётган катта ҳиссаси алоҳида қайд 
этилди.

Ўзбекистон ва Қозоғистон ўртасидаги кўп қиррали 
ҳамкорликнинг долзарб масалалари муҳокама қи-
линди. Савдо, саноат, қишлоқ хўжалиги, транспорт 
ва логистика, туризм соҳаларидаги устувор лойиҳа-
ларни, маданий-гуманитар соҳадаги қўшма дастур-
ларни илгари суриш муҳим экани таъкидланди.

Шунингдек, минтақавий кун тартиби, энг аввало, 
Афғонистонда кескинлашаётган вазият юзасидан 
фикр алмашилди.

Бўлажак икки ва кўп томонлама тадбирлар ре-
жаси, шу жумладан, Қозоғистоннинг Биринчи Пре-
зиденти Фахрий раислик қилаётган Марказий Осиё 
давлатлари раҳбарларининг навбатдаги Маслаҳат 
учрашувини ўтказиш масаласи кўриб чиқилди.

Икки биродар мамлакат етакчиларининг телефон 
орқали мулоқоти ҳар доимгидек самимий, ишончли 
ва дўстона руҳда ўтди.

Ўза

Жумладан, қонун билан диний таълим 
муассасаларида диний таълим берувчи-
ларга марказий органнинг алоҳида рози-
лигини олиш талаби, диний ташкилотни 
рўйхатдан ўтказиш учун нотариал тас-
диқланган ҳужжатларни тақдим этиш тар-
тиби, диний ташкилотни тузишда маҳалла 
фуқаролар йиғинлари розилигини олиш 
каби талаблар бекор бўлди.

Шунингдек, унда диний ташкилотларни 
рўйхатдан ўтказиш тартиб-таомиллари 
тубдан енгиллаштирилди. Хусусан, ди-
ний ташкилотни тузиш учун ташаббускор-
ларнинг сони 100 нафардан 50 нафарга 
қисқартирилди. Диний ташкилотни тузиш 
ҳақидаги йиғилиш ўтказилгандан кейин  
6 ой мобайнида (амалда 3 ой) адлия ор-
ганига мурожаат қилиш ҳуқуқи мустаҳкам-
ланди ва тақдим этиладиган ҳужжатлар 
сони қисқарди. Шу билан бирга, эндилик-
да рўйхатдан ўтказиш билан боғлиқ хиз-
матлар тўлиқ электрон кўринишда амалга 
оширилиши ва диний ташкилотни рўйхат-
дан ўтказиш учун тақдим этилган ҳужжат-
ларни кўриб чиқишнинг 3 ойлик муддати  
1 ой этиб белгиланди.

Қадимдан заминимизда миллат ва 
элатлар бир-бирига елкадош бўлиб яшаб 
келган. Шунинг учун хурсандликда ҳам, 
тўю маъракада ҳам кўп миллатли халқи-
миз бир-бири билан ҳамкору ҳамжиҳат 

Юртимизда виждон эркинлигини таъминлаш ҳар 
доим устувор вазифалардан бири бўлиб келган. Шу 
боис, Ўзбекистонда “Виждон эркинлиги ва диний таш-
килотлар тўғрисида”ги қонун янги таҳрирда ишлаб 
чиқилиб, қабул қилинди. 

Янги таҳрирдаги қонунда виждон эркинлиги меъёр-
лари аниқ белгиланган ва фуқароларнинг диний эъ-
тиқоди мустақиллигини таъминлайди. Шунингдек, ҳар 
қандай динга зўравонлик билан киритишни тақиқлайди.

Демократик давлатлар қаторида, қонун устуворлиги 
тамойилидан келиб чиқиб Ўзбекистонда ҳам диннинг 
сиёсатга аралашиши ҳамда диндан сиёсий мақсад-
ларда фойдаланишга йўл қўйилмаслиги қонунда аниқ 
кўрсатилди.

Қонундаги принципиал янгиликлар ҳақида гапир-
ганда, улар диний-маърифий соҳада олиб борила-
ётган кенг кўламли ислоҳотларнинг изчил давоми 
сифатида, аввало, ҳар бир инсоннинг виждон эркин-
лигини таъминлаш учун қулай шарт-шароитларни 
яратишга, ҳуқуқни қўллаш амалиётига аниқликлар 
киритишга алоҳида эътибор қаратилганини қайд 
этиш лозим.

бўлган. Юртимизда яшовчи турли дин 
вакилларига диний маросимларини ўтка-
зиши ва мамлакат ҳаётида фаол ишти-
роки учун барча шарт-шароитлар муҳайё 
этилган. Янги таҳрирдаги қонун бу борада 
ҳам мустаҳкам ҳуқуқий асос бўлиб хизмат 
қилади.

Қонунни тайёрлашда тегишли халқаро 
меъёр ва талаблар, биринчи навбатда, 
Инсон ҳуқуқлари умумжаҳон декларация-
си, Фуқаролик ва сиёсий ҳуқуқлар тўғриси-
даги халқаро пакт ҳамда БМТнинг Инсон 
ҳуқуқлари бўйича қўмитасининг умумий 
тартибдаги шарҳлари пухта ўрганилиб, 
улардаги асосий қоида ва тамойиллар 
инобатга олинди.

Юртимизда тарихан шаклланган 
 анъана, урф-одат ва қадриятларни ҳисоб-
га олган ҳолда, қонунда ҳамкорларимиз — 
Европа Кенгашининг Венеция комиссия-
си, Европада хавфсизлик ва ҳамкорлик 
ташкилотининг Демократик институтлар 
ва инсон ҳуқуқлари бўйича бюроси каби 
нуфузли халқаро тузилмалар экспертлари 
томонидан берилган тавсиялар ўз аксини 
топди.

Қонундаги принципиал янгиликлар 
ҳақида гапирганда, улар диний-маърифий 
соҳадаги кенг кўламли ислоҳотларнинг из-
чил давоми сифатида, аввало, ҳар бир ин-
соннинг виждон эркинлигини таъминлаш 
учун қулай шарт-шароитларни яратишига, 
ҳуқуқни қўллаш амалиётига аниқликлар 
киритишига алоҳида эътибор қаратилга-
нини қайд этиш лозим.

Дарҳақиқат, ислом дини аввал бош-
дан бошқа дин вакилларига ҳам ҳурмат 
билан муносабатда бўлишни ўргатган. 
Ислом ўзидан олдинги самовий динлар-
ни эҳтиром қилиш билан чекланмай, ўша 
дин аҳлларига чексиз мурувват кўрсатган. 
Уларнинг ҳақ-ҳуқуқларини қонун билан 
мустаҳкамлаб қўйган. Асрлар давомида 
бу қоидаларга амал қилиб яшаган мусул-
монлар орасида яшайдиган аҳли зиммага 
мурувват кўрсатиб, бутун инсониятга ўр-
нак бўлди.

Аллоҳ таоло мўмин-мусулмонлар-
ни бошқа миллат ва дин вакилларига 
яхши муносабатда бўлишга буюради ва 
уларга нисбатан адолатли бўлиш ло-
зимлигини таъкидлайди. Жумладан, са-
марқандлик фақиҳ Абу Лайс Самарқан-
дий “Баҳрул улум” китобида ушбу оят 
тафсирида: “Ўзга дин вакиллари билан 
борди-келди қилинг, улар билан адо-

латли муомала қилинг”, деб қайд қил-
ган. Мовароуннаҳрлик машҳур муфас-
сир Абул Баракот Насафий “Мадорикут 
танзил” асарида мазкур оят шарҳида: 
“Ўзга дин вакилларига эҳтиром кўрса-
тинг, уларга сўз билан ҳам, иш билан 
ҳам яхши муомалада бўлинг”, деб баён 
этган.

Қайси жамиятда диний бағрикенглик 
тамойиллари ҳаётда ўз талқинини топса, 
ўша жамиятда ўзаро ҳурмат ва самимият 
барқарор бўлади, барча инсонлар тинч ва 
осойишта ҳаёт кечиради.

Айни кунларда дунёда геосиёсий рақо-
бат тобора кучайиб, айрим кучлар томони-
дан халқлар онгига эгалик қилиш орқали 
турли дин вакиллари ўртасида ўзаро низо 
ва нифоқ келтириб чиқариш, мамлакат-
нинг куч-қудратини камайтириб, ҳудудни 
ижтимоий, сиёсий ва иқтисодий томондан 
ўз таъсир доирасига олишга уринишлар 
кучаймоқда.

Ҳозир жаҳонда юз бераётган диний 
тоқатсизлик ҳолатлари бошқа дин вакил-
ларига ўта муросасизлик, бир дин ичидаги 
можароли муносабатлар ҳамда дунёвий 
тузумга қарши кураш ёки халқаро даража-
даги қарама-қаршиликлар билан боғлиқ 
бўлиб турибди.

Ислом доимо барча дин ва эътиқод ва-
килларини адолат ўрнатишда, хавфсиз-
ликни таъминлашда ва бегуноҳ одамлар 
қони тўкилишининг олдини олишда ҳам-
корлик қилишга чақиради. 

Ислом дини мусулмонларни ўз дин-
дош биродарларига ва барча инсонларга 
яхшилик, меҳр-мурувват қилишга чорлаш 
билан бир қаторда, ўзаро тинчлик ва то-
тувликда бўлган бошқа дин вакилларига 
ҳам яхшилик қилиб, меҳр-шафқатли бў-
лишга буюрган. 

Хулоса шуки, ушбу янги таҳрирдаги 
қонун инсон ҳуқуқлари бўйича халқаро 
стандартлар билан кафолатланган, ди-
ний соҳада умумэътироф этилган ҳуқуқ 
ва эркинликлар, юртимиздаги ҳозирги 
диний вазиятнинг ўзига хос хусусиятлари 
ва бевосита Ўзбекистонда динлараро му-
носабатлар шаклланишининг тарихий ша-
роитларини ўз ичига олгани билан янада 
аҳамиятлидир.

Аллоҳ таоло диёримиздаги дин ва эъ-
тиқод эркинлиги борасидаги эзгу ишларни 
янада бардавом айласин, бутун дунёда 
юртимизнинг мақоми ва нуфузини зиёда 
қилсин. 

в) Президент грантига даъвогар 
бўлган абитуриентлар рўйхати ҳар 
йили кириш имтиҳонлари ва танлов 
тўлиқ якунлангандан сўнг Ўзбекистон 
Республикаси таълим муассасаларига 
ўқишга қабул қилиш бўйича давлат ко-
миссияси томонидан тасдиқланади;

г) Президент грантига даъвогар 
бўлган абитуриентлар давлат гранти 
асосида ўқишга қабул қилинади;

д) Президент гранти совриндор-
лари биринчи курсда барча фанлар-
ни “аъло” баҳоларга ўқиган, маъ-
навий-маърифий ва илмий-тадқиқот 
йўналишларида ютуқларга эришган 
мазкур грантга даъвогар талабалар 
орасидан Олий ва ўрта махсус таълим 
вазирлиги, Республика олий таълим 
кенгаши ҳамда Ёшлар ишлари агент-
лиги томонидан ўтказиладиган танлов 
асосида аниқланади;

е) ўтказилган танлов натижаларига 
кўра ғолиб бўлган талабаларга Ўзбекис-
тон Республикаси Президенти давлат 
стипендияси тайинланади ва тўланади.

Бунда талабага:
Президент гранти учун белгиланган 

стипендия иккинчи курснинг ўқув 
йили бошидан ойма-ой тўланади 
ва шу муносабат билан унга умумий 
шартларда белгиланадиган стипендия 
тайинланмайди;

ўқув семестри якунига кўра камида 
битта фандан ўзлаштириш кўрсаткичи 
“аъло” баҳо бўлмаганда, Президент 
гранти соҳибларига келгуси ўқув се-
местри мобайнида умумий тартибда 
белгиланадиган стипендия тайинлана-
ди ва тўланади;

навбатдаги ўқув семестри якунига 
кўра барча фанлар бўйича ўзлашти-

Ўзбекистон Республикаси Президентининг 
қ а Р о Р и

ресПУблика олий таЪлиМ МУассасаларига 
талабаликка ¯абУл ¯илинган и¯тидорли 

Ёшларни Янада ¯ªллаб-¯Увватлаш
Чора-тадбирлари тª¡рисида

риш кўрсаткичи фақат “аъло” баҳо 
бўлганда, Президент гранти учун бел-
гиланган стипендия қайта тайинлана-
ди ва тўлаб борилади;

ж) ўқиш якунига қадар Президент 
грантини узлуксиз олган талабалар 
бакалавриат таълим йўналишига мос 
ва турдош мутахассислик бўйича ма-
гистратурага кириш имтиҳонлари-
сиз қўшимча давлат гранти асосида 
талабаликка қабул қилинади.

3. Вазирлар Маҳкамаси ҳузуридаги 
Давлат тест маркази Президент гран-
тига даъвогар бўлган абитуриентлар 
рўйхатини ҳар йили кириш имтиҳон-
лари тўлиқ якунлангандан сўнг бир 
ҳафта муддатда таълим соҳалари 
бўйича олий таълим муассасалари 
ва бакалавриат таълим йўналишлари 
кесимида шакллантириб, Ўзбекистон 
Республикаси таълим муассасаларига 
ўқишга қабул қилиш бўйича давлат ко-
миссиясига киритиб борсин.

4. Олий ва ўрта махсус таълим 
вазирлиги Ёшлар ишлари агентлиги 
ҳамда Адлия вазирлиги билан бирга-
ликда 2021 йил 1 сентябрга қадар, 
жумладан, қуйидагиларни назарда ту-
тувчи Президент гранти совриндорла-
рини танлов асосида аниқлаш тарти-
бини Вазирлар Маҳкамасига киритсин:

а) танловда иштирок этиш учун 
олий таълим муассасаси ректори (ди-
ректори) томонидан биринчи курсда 
барча фанларни “аъло” баҳоларга ўқи-
ган Президент грантига даъвогар тала-
бага унинг ўқиш давридаги ютуқлари, 

жумладан, илмий-тадқиқот фаолияти, 
ташаббускорлиги, замонавий билим 
ва кўникмаларни ўзлаштирганлиги, 
намунали хулқ-атворга, соҳаси бўйи-
ча зарур билимга ҳамда республика-
да олиб борилаётган ислоҳотларга ўз 
фуқаролик позициясини билдира олиш 
кўникмаларига эга эканлиги каби шах-
сий фазилатлари бўйича тавсифнома 
бериш;

б) Президент грантига даъвогар та-
лабаларга қуйидаги минимал талаб-
ларни қўйиш:

ўқиётган бакалавриат таълим йўна-
лишига оид конференция (танлов)лар-
да иштирок этиш;

ўқиётган бакалавриат таълим йўнали-
шига мос камида иккита илмий-тадқиқот 
иши (асар)ни эълон қилиш;

давлат тили билан бир қаторда ка-
мида битта хорижий тилни (МДҲ мам-
лакатлари давлат тилларидан ташқа-
ри) ва Ўзбекистон тарихини билиш.

5. Олий ва ўрта махсус таълим 
вазирлиги манфаатдор вазирлик ва 
идоралар билан биргаликда икки ой 
муддатда қонунчилик ҳужжатларига 
мазкур қарордан келиб чиқадиган ўз-
гартириш ва қўшимчалар тўғрисида 
Вазирлар Маҳкамасига таклифлар ки-
ритсин.

6. Мазкур қарор ижросини назо-
рат қилиш Ўзбекистон Республикаси 
Бош вазирининг ўринбосари Б.А.Му-
саев ҳамда Ўзбекистон Республикаси 
 Президенти маслаҳатчиси А.А.Абдува-
хитов зиммасига юклансин.

усмонхон аЛимОВ,
Ўзбекистон мусулмонлари 
идораси раиси, муфтий

Ўзбекистон қадимдан турли миллат, элат 
ҳамда конфессия вакиллари ўзаро тинч-
тотув яшаб, диний ибодат ва миллий урф-
одатларини эмин-эркин бажариб келган 
бағрикенг диёр сифатида қадрланади. 
Мамлакатимизнинг ушбу йўналишда 
олиб бораётган изчил сиёсати халқимиз 
ва жаҳон ҳамжамияти томонидан ҳақли 
равишда эътироф этилмоқда.

рус православ черкови 
тошкент ва Ўзбекистон 
епархияси раҳбари, 
митрополит Викентий

Бу янгиликлар айниқса қуйидаги масалаларда яққол 
намоён бўлади.

Биринчидан, қонун асосида диний ташкилотларни 
рўйхатдан ўтказиш ва тугатиш билан боғлиқ тартиб 
соддалаштирилиб, бу борада муҳим енгилликлар жо-
рий этилмоқда.

Хусусан, маҳаллий диний ташкилотлар, жумладан, 
масжидлар ва бошқа конфессиялар ибодатхоналарини 
ташкил этиш бўйича ташаббускор фуқаролар сони икки 
баробар — 50 нафарга камайтирилди. Шунингдек, ди-
ний ташкилотнинг марказий бошқарув органи ва диний 
таълим муассасаларини тузиш учун ҳам 100 нафар та-
шаббускор бўлиши ҳақидаги талаб бекор қилинди. 

Диний ташкилотни давлат рўйхатидан ўтказиш би-
лан боғлиқ хизматлар тўлиқ электрон шаклда, инсон 
омилисиз амалга оширилиши жорий этилди.

Рўйхатдан ўтказувчи адлия идораларига тақдим 
этиладиган ҳужжатлар сони кескин қисқарди, уларни 
кўриб чиқишнинг муддати эса 3 баробарга камайди, 
яъни 3 ойдан 1 ойга туширилди. Бу билан диний таш-
килот тузиш ташаббускорларига қулай, тез ва сифатли 
хизмат кўрсатиш имконияти яратилди, ортиқча бюро-
кратик тўсиқлар бартараф этилди.

Қонун билан белгилаб қўйилаётган виждон эркин-
лигини таъминлаш соҳасидаги асосий устуворликлар 
конфессиялар ўртасида тинчлик ва тотувликни таъ-
минлаш, дунёвий давлатчилик тамойилини кафо-
латлаш, шунингдек, аҳоли онги ва қалбига ёт ғоялар 
сингдирилишига қарши маърифат йўли билан кура-
шишни назарда тутади.

Шу ўринда яна бир бор таъкидлаймиз, Ўзбекистон 
— кўп конфессияли мамлакат. Унда истиқомат қи-
ладиган 130 дан ортиқ миллат ва элат вакиллари 16 
конфессияга амал қилади. Уларнинг ўзаро тинч, тотув 
ва ҳамжиҳатликда фаолият кўрсатиши Ватанимиз рав-
нақи, тинчлигимизни таъминлашга хизмат қилади. 

Қонунда фуқароларнинг ҳуқуқларини рўёбга чиқа-
риш ва жамиятда тинч-тотувликни таъминлаш, фуқа-
роларнинг муносиб ҳаёт кечириши учун шарт-шароит 
яратишга давлатнинг кафил экани қайд этилди.

Шу маънода, қонун диний бағрикенглик ва кон-
фессиялараро ҳамжиҳатликни мустаҳкамлашга, 
диннинг асл моҳиятини англашга, бузғунчи ғояларга 
қарши иммунитет ҳосил қилишга, ижтимоий-маъна-
вий муҳит барқарорлигини таъминлашга муносиб 
ҳисса қўшади.

Умуман олганда, янги таҳрирда қабул қилинган 
қонун инсон ҳуқуқлари бўйича халқаро стандартлар 
билан кафолатланган, диний соҳада умумэътироф 
этилган ҳуқуқ ва эркинликлар, юртимиздаги ҳозирги 
диний вазиятнинг ўзига хос хусусиятлари, бевосита 
Ўзбекистонда динлараро муносабатлар шакллани-
шининг тарихий шароитларини ўз ичига олгани билан 
аҳамиятлидир.

Ўзбекистон  республикаси
           Президенти                 Ш. мирзиЁеВ

Тошкент шаҳри,
2021 йил 6 июль

Унда Ўзбекистон ва ШҲТ ўрта-
сидаги кўп қиррали ҳамкорликнинг 
ҳолати ва истиқболлари ҳамда Таш-
килот фаолиятини янада ривож-
лантириш масалалари муҳокама 
қилинди.

ШҲТга аъзо мамлакатлар Давлат 
раҳбарлари кенгаши ва Ташқи ишлар 
вазирлари кенгашининг бўлажак йиғи-
лишлари кун тартиби ва ташкилий 
жиҳатлари кўриб чиқилди.

Шунингдек, 16-17 сентябь кунла-
ри Душанбе шаҳрида ўтказиладиган 
саммит юзасидан ҳам қатор фикр ва 
мулоҳазалар билдирилди.

— Учрашувда Ўзбекистон ва ШҲТ 
ўртасидаги савдо-иқтисодий, мада-
ний ва туристик соҳаларга тегишли 
қатор ҳамкорлик алоқаларини муҳо-
кама қилдик. Ташрифимнинг асосий 
мақсади — Душанбеда ўтказилади-
ган навбатдаги саммит билан боғлиқ. 
У ерда Ўзбекистон илгари сураётган 
4 та муҳим ҳужжат имзоланади, — 
деди Шанхай ҳамкорлик ташкилоти 
Бош котиби Владимир Норов. — Маз-
кур саммит доирасида Афғонистонда 
тинчлик ва барқарорликни таъмин-
лаш масалалари кўриб чиқилади. 
Шунингдек, рақамли иқтисодиёт ва 

темир йўл соҳасини ривожлантириш-
га қаратилган ҳаракатлар режаси ту-
зилади.

Учрашув давомида 2021 йил  
15-16 июль кунлари Тошкент шаҳри-
да бўлиб ўтадиган “Марказий ва 
 Жанубий Осиё: минтақавий боғ-
лиқлик. Таҳдид лар ва имконият-
лар” мавзусидаги юқори даражали 
халқаро анжуманда ШҲТ делегаци-
ясининг иштирокига алоҳида эъти-
бор қаратилди.

беҳруз ХудОЙбердиеВ,
Ўза мухбири

ХАЛ¯АРО ВА МИНТА¯АВИЙ МАСАЛАЛАР КªРИБ ЧИ¯ИЛДИ
Ўзбекистон Республикаси ташқи ишлар вазири Aбдулазиз Комилов жорий йилнинг 

6 июль куни Шанхай ҳамкорлик ташкилоти Бош котиби Владимир Норов билан учрашди.

Учрашувда Ўзбекистон билан БМТ ўртасидаги икки 
 томонлама муносабатлар ва ўзаро ҳамкорликнинг ҳолати 
ҳамда истиқболлари муҳокама қилинди.

Жумладан, мамлакатимизда БМТ билан ўзаро ҳам-
корликни ривожлантиришга алоҳида эътибор қаратилиб, 
 тегишли чора-тадбирлар амалга ошириб келиняпти.

Учрашувда БМТнинг Барқарор ривожланиш мақсадла-
рига эришиш йўлида бажарилган ишлар юзасидан маълу-
мот берилди.

Хусусан, Барқарор ривожланиш соҳасидаги Миллий 
мақсад ва вазифаларнинг 2030 йилгача бўлган давр-
да амалга оширилишини назорат қилиш бўйича Парла-
мент комиссияси тузилгани, Парламент ва жамоатчилик 
эшитувлари ҳамда Халқаро рейтинг ва индекслар билан 
ишлаш бўйича республика кенгаши ташкил этилгани таъ-
кидланди.

Жорий йил 23-24 июнь кунлари Бухоро шаҳрида “Барқа-
рор ривожланиш мақсадларига эришишда парламент-
лараро глобал ҳамкорлик” мавзусида халқаро форум 
бўлиб ўтди. Мазкур форум Барқарор ривожланиш мақ-
садларига эришишда ва инсон ҳуқуқларини таъминлашда 

парламентларнинг ролини ошириш тўғрисидаги махсус ре-
золюцияни муҳокама қилиш ва ишлаб чиқиш учун муҳим 
ўрин эгаллади. Унда Бухоро декларацияси қабул қилинди.

БМТ Бош Ассамблеясининг 75-сессияси раиси Волкан 
Бозкир республикамизда давлат ва жамият қурилиши, 
иқтисодиётни либераллаштириш, инвестиция муҳитини 
яхшилаш, фуқароларнинг ҳуқуқ ва эркинликларини ҳимоя 
қилишда амалга оширилаётган ислоҳотларни юқори баҳо-
лади.

Учрашувда мамлакатимизда олиб борилаётган ёшлар 
сиёсати, ногиронлар ҳуқуқларини ҳимоя қилиш конвенция-
сининг ижроси, гендер тенгликни таъминлаш масаласи 
ҳам кўриб чиқилди. Ушбу йўналишда эришилган ютуқлар, 
жумладан, Ўзбекистонда 2030 йилга қадар гендер тенглик-
ка эришиш стратегияси тасдиқлангани қайд этилди.

Томонлар ҳамкорлик ва ўзаро муносабатларни янада 
чуқурлаштиришга тайёр эканликларини билдириб, бошқа 
қатор масалалар юзасидан фикр алмашди. Шунингдек, 
тизимли мулоқотни давом эттиришга, парламентлараро 
алоқаларни мустаҳкамлашга келишиб олинди.

Ўза

Ўзбекистон Республикаси Олий Мажлис Сенати Раиси Танзила Норбоева Бирлашган Миллатлар 
Ташкилоти Бош Ассамблеяси 75-сессияси раиси Волкан Бозкир билан учрашди.

“Янги ªзбекистон” УЧУн МахсУс

Мамлакатимизда юқори билим ва малакага 
эга, рақобатбардош кадрлар тайёрлаш мақса-
дида олий таълим муассасалари сони 127 тага 
етказилди. Хорижий олий ўқув даргоҳларининг 
26 та филиали очилди. Албатта, бу ёшларимиз 
учун жуда катта имконият.

Шу ўринда бир жиҳатга эътибор қаратиш ке-
рак: ташкил этилаётган олий ўқув юртларида 
йигит-қизларга кимлар таълим беради?

Сир эмас, кўп олий таълим муассасалари-
нинг ўзида малакали педагоглар етишмайди. 
Бу, айниқса, математика соҳасида кўпроқ се-
зилади. Яқинда очилган Янги Ўзбекистон уни-

зиММаМизда Янги авлод олиМларини
тарбиЯлаш вазифаси тУрибди

верситетига германиялик таниқли профессор 
ректор сифатида танланди. Албатта, у ўз им-
кониятидан фойдаланиб чет элнинг нуфузли 
олий ўқув юртларидан мутахассисларни жалб 
қилади. Лекин миллий кадрларсиз иш битмай-
ди. Шунинг учун педагог кадрлар тайёрлаш ма-
саласига энг муҳим иш деб қараш керак.

Давлатимиз раҳбари Ёшлар кунига бағиш-
ланган маросимдаги маърузасида навқирон 
авлоднинг бандлигини таъминлаш масаласи-
га алоҳида тўхталди. Бўш иш ўринлари кўп, 
аммо дипломсиз йигит-қизлар унда ишлай ол-
маётгани ҳақиқатан ҳам афсусланарли. Кўпги-
на касбларда диплом талаб қилиниши ёшла-
римизнинг билим эмас, диплом учун ўқишига 
олиб келгани ҳам айни ҳақиқат. Шу боис, кўпги-
на касбларга нисбатан олий маълумотли бўлиш 
талаби бекор қилиниши айни муддао бўлди.

Математика ва шунга ўхшаш табиий фан-
ларни ўқитиш мактабгача таълимдан бошлана-
ди. Инсон беш ёшгача бўлган даврда умри да-
вомидаги энг катта маълумотни қабул қилади. 
Демак, мактабгача таълимга болаларни кўпроқ 
қамраб олиш, математика, мантиқий фикрлаш-
га ўргатиш муҳим масала.

Яна бир ташаббус — ёзда ёшлар учун 
оромгоҳ ташкил қилиш масаласи қўйилди. Бу 
оромгоҳ фақат дам олиш учун эмас, балки унда 
иқтидорли ёшлар учун ёзги мактаблар ташкил 
этиш ҳам назарда тутилган. Оромгоҳда мамла-
катимизнинг барча ҳудудидан кўплаб соҳалар 
бўйича энг иқтидорли болаларни йиғиб, бир ой 
давомида шуғуллантирилади. Бу аввалдан бор 
тажриба. Шуни ҳозир Президентимиз давлат 
сиёсати даражасига кўтармоқда. Мен ўз тажри-
бамда бунинг самарасини кўрганман. Мустақил-
ликнинг илк йилларида ҳар йили институтимиз 
ходимлари ташаббуси билан Халқ таълими 
вазирлиги билан келишилган ҳолда, Наманган-
нинг Ғовва қишлоғида ёзги физика-математика 
мактаби ташкил қилинарди. Унга юртимиздаги 
иқтидорли, математика фани олимпиадаларида 
ғолиб чиққан болалар таклиф қилиниб, улар би-
лан машғулотлар олиб бориларди. 10-15 нафар 
математик олим юқори синфларнинг 60 га яқин 
ўқувчисига математикадан дарс берар, турли 
танловлар, олимпиадалар орқали рағбатлан-
тириларди. Бу тажриба хорижий мамлакатлар-
да ҳам бор. Масалан, АҚШ университетларида 
ёзги семестр деган тушунча мавжуд. Ёзги таъ-
тил пайтида талабалар университет ёки бошқа 
бирор жойда йиғилиб, масалан, математика-
нинг бирор йўналишига бағишлаб лекциялар 
ўтади. Бу қўшимча билим олиш, илмий иш қи-
лиш учун асос бўлади. Пандемия бошлангунча 
ҳар йили Америкадан 10 нафар талаба АҚШ 
миллий илм-фан жамғармаси ёрдамида инсти-

тутимизга келиб, семестр ўтказарди. Олимлари-
миз уларга фан сирларини ўргатар, улар илмий 
ишини шу ерда якунлаб кетарди. Хорижлик та-
лабаларнинг келиб-кетиши, бу ерда яшаши ва 
ўқиш харажатлари АҚШ томонидан қопланарди. 
Ана шу тажриба айни пайтда юртимизда йўлга 
қўйилмоқда. Давлатимиз раҳбари шу мақсадда 
Бўстонлиқ туманида — Ўзбекистон металлур-
гия комбинатининг “Ёшлик” оромгоҳи негизида 
йил давомида фаолият юритадиган республи-
ка иқтидорли ёшлар оромгоҳини ташкил этиш 
ташаббусини илгари сурди. Биз бу ташаббусни 
мамнуният билан қўллаб-қувватлаймиз. Инсти-
тутимизнинг етакчи олимлари замонавий мате-
матика фанидан ёшларга сабоқ беришга тайёр. 
Бу ташаббус ёшларни илм-фанга қизиқтириш ва 
келгусида илмий изланиш қилиши учун пойде-
вор қўйишда катта ёрдам беради.

Президентимизнинг 2019 йил 9 июлдаги 
“Математика таълими ва фанларини янада ри-
вожлантиришни давлат томонидан қўллаб-қув-
ватлаш, шунингдек, Ўзбекистон Республика-
си Фанлар академиясининг В.И.Романовский 
номидаги Математика институти фаолиятини 
тубдан такомиллаштириш чора-тадбирлари 
тўғрисида”ги қарори асосида институтимиз ҳу-
зурида ёш математиклар ўқув маркази ташкил 
қилинди. Мактаб ўқувчиси ёки талабаларнинг 
шу ерда консультация, қўшимча дарс олишига 
имконият яратиш — энг асосий мақсадимиз. 
Ўқув маркази ўтган йили фаолият бошлади. 
Бир неча ойдан буён барча вилоятлардан иқти-
дорли болаларни республика ва халқаро фан 
олимпиадаларига тайёрлаш борасида иш олиб 

— Муҳтарам элчи жаноблари, ижозатин-
гиз билан суҳбатимизни сиёсий, иқтисодий 
ва маданий-гуманитар соҳалардаги икки то-
монлама ҳамкорликнинг ҳозирги ҳолати ва 
истиқболлари мавзусидан бошласак...

— Ўзбекистон Ҳиндистон учун минтақадаги 
энг муҳим шериклардан бири ҳисобланади. Биз 
Афғонистон иштирокида ўтказиладиган ташқи 
ишлар вазирлари даражасидаги “Ҳиндис тон — 
Марказий Осиё мулоқоти”  Ҳиндистон ва Ўзбекис-
тоннинг биргаликдаги ташаббуси билан бошлан-
ганини кўришимиз мумкин. Ушбу Мулоқотнинг 
биринчи йиғилиши 2019 йил январь ойи да Са-
марқандда ўтказилган эди. Бу бутун минтақамиз-
нинг ўзгариши бўйича олиб борилаётган саъй- 
ҳаракатларда Ҳиндистон ҳам, Ўзбекистон ҳам 
бир-бирини муҳим шерик сифатида билишини 
кўрсатади. Ҳиндистон ва Ўзбекистон стратегик 
шериклар ҳисобланади, ҳар икки мамлакат им-
кон бўлган барча соҳалардаги ўзаро ҳамкорликни 
мустаҳкамлашга катта эътибор қаратмоқда.

Бугунги кунда мустаҳкам шериклигимизнинг 
асосида илдизлари асрлар қаърига бориб ту-
ташадиган дўстлик ётади. Ўзбекистоннинг жа-
нубий қисмида сақланиб қолган буддавийлик 

²индистон ªзбекистоннинг минта¿авий ºзаро бо¢ли¿ликни ривожлантириш 
бºйича саъй-³аракатларида ишончли шерик 

15-16 июль кунлари Тошкентда “Марказий ва Жанубий Осиё: минтақавий ўзаро боғлиқлик. Таҳдидлар ва имкониятлар” мавзусида юқори даражадаги халқаро анжуман бўлиб ўтади.
Ушбу анжуман арафасида “Дунё” АА мухбири Ҳиндистоннинг Ўзбекистондаги элчиси Маниш Прабҳат билан суҳбатлашди.  

маданияти ёдгорликлари бизнинг маданий ва 
цивилизациялараро ўзаро боғлиқлигимиз нақа-
дар кўҳна эканидан далолат беради. Бутун 
тарих давомида халқларимиз ўртасида фаол 
савдо-сотиқ ва тижорат алоқалари бўлган, 
уларнинг натижасида ғоялар, урф-одатлар, ма-
даний анъаналар алмашуви рўй берган, тиллар 
бир-бирига таъсир кўрсатган. 

Бугунги кунда мамлакатларимиз етакчила-
ри — Ҳиндистон Бош вазири Нарендра Моди 
ва  Ўзбекистон Президенти Шавкат Мирзиёев 
барча соҳалардаги икки томонлама муносабат-
ларимиз доирасини кенгайтириш бўйича, шу 
жумладан, сиёсий маслаҳатлашувлар ўтказиш, 
савдо, инвестиция ва иқтисодий битимлар ту-
зиш, маданий алоқаларни мустаҳкамлаш, шу-
нингдек, таълим соҳасида ҳамкорлик қилиш 
юзасидан яқин ҳамкорлик қилмоқдалар.

Сўнгги беш йил мобайнида икки мамлакат 
етакчилари бир неча маротаба учрашди. Ҳин-
дистонга ва Ўзбекистонга ташрифлар бўлиб 
ўтди. 2020 йил 11 декабрь куни бўлиб ўтган 
виртуал саммит натижасида қабул қилинган 
Қўшма баёнотда кўп қиррали ўзаро ҳамкорлик 
олқишланди. Турли соҳаларни қамраб олган 
тўққизта битим имзоланди. Шуни ҳам таъкид-
лаш жоизки, бу Ўзбекистон учун тарихда бош-
қа мамлакат билан ўтказилган биринчи икки 
томонлама виртуал саммит бўлди. Бу ҳам дав-
латларимиз ва уларнинг етакчилари ўртасидаги 
ўзаро муносабатлар чуқур эканини кўрсатади. 

Бугунги кунда икки томонлама муносабат-
ларда кўпгина масалалар бўйича қарашлар-
нинг ўхшаш эканини кўриш мумкин. “Ҳиндистон 
– Марказий Осиё мулоқоти”, Шанхай ҳамкорлик 
ташкилоти сингари минтақавий тузилмаларда 
бирга иш олиб бормоқдамиз, Афғонистон муам-
моси бўйича бир-биримиз билан мунтазам ра-
вишда маслаҳатлашаётирмиз. Ҳиндистон Бир-
лашган Миллатлар Ташкилотида Хавфсизлик 
Кенгашининг 2021-2022 йилларда доимий бўл-
маган аъзоси ҳисобланади.

Ўзбекистон тарихда биринчи марта БМТнинг 
Инсон ҳуқуқлари бўйича кенгашига аъзо бўлиб, 

уч йиллик муддатга — 2021-2023 йилларга сай-
ланди. Бу бизнинг кўп томонлама форматдаги 
ҳамкорлигимизни ривожлантириш учун катта 
имкониятлар эшигини очди.  

Савдо-сармоявий алоқаларимиз мустаҳкам-
ланмоқда. Биз товар айланмаси ҳажмини 1 мил-
лиард АҚШ долларига етказишни мақсад қилган-
миз. Бу мақсад йўлида фаол иш олиб боряпмиз. 
Ҳиндистоннинг фармацевтика, ахборот техно-
логиялари ва таълим соҳасида хизматлар кўр-
сатиш компаниялари томонидан Ўзбекистонга 
сармоя киритиш учун яхши истиқболлар мавжуд.

Ҳиндистоннинг учта университети — “Амити”, 
“Шарда” ва “Самбхарам” аллақачон Тошкент, 
Андижон ва Жиззахда фаолият кўрсатмоқда.  
Лал Баҳодур Шастри номидаги ҳинд маданий 
маркази Тошкентдаги фаолиятининг 25 йил-
лигини муваффақият билан нишонлади. Ушбу 
марказда йога, ҳинд тили ва катхак мумтоз рақс 
санъати сингари жуда оммабоп йўналишларда 
дарслар олиб борилади. Раж Капур даврлари-
дан буён ҳинд фильмлари  Ўзбекистонда омма-
боп саналади. 

Биз барча соҳаларда Ўзбекистон билан ҳам-
корлигимизни мустаҳкамлашни, шунингдек, 
икки томонлама ҳамкорлигимиз ривожлани-
шига ёшларни фаол жалб этишни истаймиз. 
Пандемиянинг янги хатарлари босқичида мам-
лакатларимиз соғлиқни сақлаш ва вакцина 
соҳаларида ҳамкорлик қилаётганини ҳам қайд 
этишни истар эдим.

— Сиз Ўзбекистондаги хорижий давлат-
нинг дипломатия ваколатхонаси раҳбари си-
фатида Тошкентда бўлиб ўтажак “Марказий 
ва Жанубий Осиё: минтақавий ўзаро боғлиқ-
лик. Таҳдидлар ва имкониятлар” мавзусида 
юқори даражадаги халқаро конференцияда 
иштирок этасиз. Сиз бу тадбирдан нималар 
кутаётганингизни билишни истар эдик.

— Ҳиндистон олдинда турган халқаро кон-
ференцияни ташкил этиш бўйича Ўзбекистон 
ташаббусини олқишлайди. Унда Ҳиндистон 
ташқи ишлар вазири Субраманьям Джайшан-
кар иштирок этади.

Жаҳоннинг барча етакчи мамлакатлари, мо-
лия институтларидан қатнашадиган иштирокчи-
ларнинг юқори даражаси ҳисобга олинар экан,  
бу форум Марказий ва Жанубий Осиё ўртасида 
барқарор ва самарали ўзаро боғлиқликни яра-
тиш ғоясини муҳокама этиш учун тарихий плат-
форма бўлиши кутилмоқда.

Марказий Осиё мамлакатлари бевосита 
денгизга чиқиш йўлига эга эмас. Бу йўналишда 
Ҳиндистон Марказий Осиё ва МДҲ минтақа-
ларининг жанубий йўналишлари орқали ўзаро 
боғлиқликни ўрнатиш учун кўпдан буён иш олиб 
бормоқда.

2000 йилдан буён Ҳиндистон  “Шимол — 
Жануб” халқаро транспорт йўлагини яратиш 
устида Эрон ва Россия билан ишламоқда. 
Афғонистон билан ер усти алоқа йўлларини 
ривожлантиришда эса Ҳиндистон Эроннинг 
Чобаҳор  бандаргоҳи орқали муваффақиятли 
ишлаш тажрибасини кўрсатди. Ҳиндистон ал-
лақачон бу бандаргоҳ орқали Афғонистонга кон-
тейнерларда юк етказиб берди, Афғонистон эса 
Чобаҳор  бандаргоҳи орқали тижорат товарла-
рини Ҳиндистонга жўнатди. Мазкур бандаргоҳ 
орқали ўзаро боғлиқлик шимолий йўналишда, 
яъни Ўзбекистон ва Марказий Осиёнинг бошқа 
мамлакатлари билан темир йўл ва автомобиль 
йўллари воситасида алоқаларни ривожланти-
ришда давом эттирилиши мумкин.   

Ҳиндистон, Ўзбекистон, Эрон ва Афғонистон 
Чобаҳор  бандаргоҳидан фойдаланиш бўйича 
ташаббусларни илгари суриш устида биргаликда 
иш олиб бормоқда. Менимча, яқинлашиб кела-
ётган халқаро анжуманда шу масала ҳар томон-
лама тўғри англанишини ривожлантириш учун 
минтақавий ўзаро боғлиқлик ҳам иқтисодий, ҳам 
маданий нуқтаи назардан муҳокама этилади.  

Минтақамиздаги террорчилик, радикализм, 
гиёҳванд моддаларнинг ноқонуний айлани-
ши ва бошқа шундай жиддий муаммоларни 
назардан қочирмаслигимиз лозим. Улар ўза-
ро боғлиқликни мустаҳкамлаш учун жиддий 
хавф-хатарлардир. Афғонистон муаммосининг 
муваффақиятли ҳал этилиши ҳам минтақавий 

ўзаро боғлиқликни ривожлантириш бўйича та-
шаббуслар аниқ-равшан воқеликка айланиши 
нуқтаи назаридан жуда муҳим ҳисобланади.

— Сиз анжуман натижалари Марказий ва 
Жанубий Осиё мамлакатлари, жумладан, Ўз-
бекистон ва Ҳиндистон ўртасидаги муноса-
батларнинг янада мустаҳкамланиши нуқтаи 
назаридан қандай аҳамият касб этади, деб 
ўйлайсиз? 

— Ишончим комилки, халқаро анжуман 
бундан кейинги саъй-ҳаракатлар нуқтаи наза-
ридан унинг барча иштирокчилари ўртасида 
бир-бирини тўғри тушунишни ривожлантириш-
га кўмак лашади. Ўзаро боғлиқликнинг йўлга 
қўйилиши — жиддий масала ҳамда Марказий 
ва Жанубий Осиё ўртасида савдо-сотиқ ва сар-
моялар салоҳиятини очиш, дўст халқларимиз 
ўртасидаги ўзаро алоқаларни ривожлантириш-
нинг калитидир.

Ҳиндистонга жуда йирик бозор сифатида 
қараш лозим. Ҳиндистон ва Марказий Осиё 
ўртасида, сўнгра Ҳиндистон орқали Жану-
бий-шарқий Осиё бозорларига кириш учун 
барқарор алоқа йўлларининг бўлиши ҳақиқатан 
ҳам Ўзбекистон ва Марказий Осиё учун улкан 
имкониятлар эшигини очади. 

Ҳиндистон Ўзбекистоннинг минтақавий ўза-
ро боғлиқликни ривожлантириш бўйича саъй- 
ҳаракатларида ишончли шерик ҳисобланади. Бу 
Ҳиндистон ва Ўзбекистон ўртасидаги икки томон-
лама ҳамкорлик учун катта рағбат бўлиб қолади. 

Агар Ўзбекистоннинг дунёга донғи кетган 
мева-сабзавотлари ва унинг ишлаб чиқариш 
саноати маҳсулотлари ҳинд бозорида, Ҳиндис-
тоннинг фармацевтика, қишлоқ хўжалиги, авто-
мобилсозлик ва машинасозлик маҳсулотлари 
сизнинг мамлакатингиз бозорида ўз харидор-
ларини топса, мен жуда хурсанд бўлар эдим. 
Келинг, буни Ҳиндистон ва Ўзбекистон ўртаси-
да ўзаро боғлиқликнинг муваффақиятли йўлла-
рини барпо этиш ҳисобидан амалий воқеликка 
айлантирайлик.

“дунё” аа

боряпмиз. Ёш математикларнинг халқаро олим-
пиадаларда юқори натижа кўрсатишига эри-
шиш зиммамизга улкан масъулият юкламоқда.

Ҳозир Фанлар академияси билан Халқ таъ-
лими вазирлиги ўртасидаги бир вақтлар узилиб 
қолган алоқалар қайта тикланаётгани эътибор-
га сазовор. Ихтисослаштирилган мактабларга 
директор тайинлаш, болаларни республика 
ва халқаро олимпиадаларга тайёрлашда ҳам 
 институтимиз олимлари иштирок этмоқда. 

Таълим, илм-фан шундай соҳаки, унда 
бир-икки йилда натижага эришиш қийин, лекин 
шу қисқа вақтда йўқотиш осон. Дейлик, 5 ёки 10 
йил таълимга эътибор қаратилмаса, у, албатта, 
ҳар томонлама таназзулга учрайди. Эътибор-
сизлик ёшларнинг фанга қизиқишини сусайти-
ради. Сўнгги йилларда ёшларнинг илм-фанга 
қизиқиши, интилиши ортаётган бўлса-да, хо-
размийлар, берунийлар чиқиши учун бироз вақт 
талаб этилади. Бунга ҳозирдан тайёргарлик 
кўрмоқ лозим. Биз — олимлар, педагоглар бу 
ишларда камарбаста бўлмоғимиз шарт.

Сир эмас, педагоглар ичида номига дарс 
бериб юрганлар ҳам йўқ эмас. Математика 
шундай фанки, агар ўқитувчи ўз фанини яхши 
билмаса, тинглаётган ўқувчиларда бу фанга 
нисбатан қизиқиш сусаяди. Қўрқув туғилади. 
Савол берганида ўқитувчидан жавоб ололмаса, 
бола дарров бу фан тушунарсиз экан, деб ҳаф-
саласи пир бўлади. Аксинча, педагог ўз фани-
ни севиб, болага қизиқарли шаклда дарс ўтса, 
математикани ёқтирмайдиган болаларда ҳам 
қизиқиш уйғонади. Шунинг учун педагогларга, 
олимларга жуда катта масъулият юкланади.

Юртимизнинг деярли барча ҳудудида 
 Президент мактаблари ташкил этилаётгани 
Учинчи Ренессансга пойдевор қўядиган ёшлар-
нинг камолга етишига замин яратмоқда. Ўзим 
ҳам Тошкентдаги Президент мактабига бир 
неча марта бориб, болалар билан учрашдим. 
Улар билан машғулотлар ўтказдим. Икки ой 
олдин Нукусдаги Президент мактабида бўл-
дим. Бу мактабларда жуда иқтидорли, билимли 
болалар ўқияпти. Уларни ҳозирданоқ саралаб 
олишимиз керак.

Бу йил Президент мактабларини тамомлаган 
96 нафар ўқувчининг барчаси муддатидан аввал 
нуфузли хорижий олий таълим муассасаларига 
грант асосида ўқишга кирди. Бу жуда катта кўр-
саткич. Авваллари ўғил-қизларимиз чет эл уни-
верситетларига ўқишга кириш қандай бўлишини 
билмасди. Ҳозир улар илм-фаннинг юқори чўққи-
ларини забт этишга, дунёнинг энг нуфузли олий 
ўқув юртларида билим олишга астойдил кириш-
ган. Бу чин маънода Ибн Сино, Хоразмий, Мирзо 
Улуғбеклар етишиб келаётганидан далолат.

Ҳафтада бир марта Ўзбекистон Миллий уни-
верситетида семинар машғулоти ўтаман. Кўплаб 
магистрант ва докторантлар семинарларда инг-
лиз тилида маъруза қилади. Чунки математика — 
халқаро фан. Илмий изланиш натижасини ўзбек 
тилида ҳам ёзиш мумкин, лекин у халқаро дара-
жада ўқилмаслиги, эътироф этилмаслиги тайин. 
Бинобарин, математика соҳасида қўлга киритил-
ган натижа тан олиниши учун дунё математикла-
ри эътирофига сазовор бўлиш керак. Шунинг учун 
магистрант ва докторантлар, ёш олимлардан ил-
мий мақолаларни инглиз тилида ёзишни талаб 
қиламан. Чунки улар эртага чет элнинг нуфузли 
университетлари билан ҳамкорлик қилиши керак. 
Бунинг учун хорижий тилни яхши билиши лозим. 
Бу ҳам давлатимиз раҳбарининг олдимизга қўй-
ган вазифаларини адо этишдаги яна бир қадам.

Бу йил “Эл-юрт умиди” жамғармаси томо-
нидан эълон қилинган танловда ғолиб бўлган 
ёшларнинг аксарияти математиклар — инс-
титутимиз олимлари экани қалбимизда фахр 
уйғотади. Уларнинг ўз соҳаси билимдони бўли-
ши билан бирга чет тилни билишига қаратилган 
эътибор натижа бермоқда. Улар чет элнинг ну-
фузли олий ўқув юртида таҳсил олганидан сўнг 
иш фаолиятини юртимизда давом эттиради.

Нима учун ёшларга бу қадар катта эътибор 
қаратилмоқда, деган ҳақли савол туғилади. 
Чунки энг яхши ғоя ва таклифлар, ностандарт, 
креатив фикрлар ёшларда шаклланади. Давла-
тимиз раҳбари таъкидлаганидек, эндиги муҳим 
вазифамиз — мана шундай фарзандларимиз 
орасидан янги авлод берунийларини, ибн сино 
ва улуғбекларини, хоразмий ва фарғонийлари-
ни тарбиялаб, вояга етказишдан иборат.

Шавкат аЮПОВ,
Ўзбекистон республикаси 
Фанлар академияси
математика институти 
директори, академик

Президентимизнинг 
Ёшлар кунига бағишланган 
тантанали маросимда 
“Бугун биз давлатимиз ва 
жамиятимизнинг бор куч ва 
имкониятларини сафарбар 
этган ҳолда, мамлакатимизда 
Учинчи Ренессанс пойдеворини 
яратиш йўлида катта қадамлар 
қўймоқдамиз”, дея таъкидлаши 
илм-фанга қаратилаётган 
эътиборнинг узвий давомидир. 
Айниқса, ёшларга муносабатда 
илм-фанга, таълимга эътибор 
янада яққол кўринади.

¯ªш²овУзликларнинг эртанги 
кУнга ишонЧи баланд

 Деҳқонлар далаларни пешма-пеш шудгорлаб, 
зудлик билан ҳар хил зироатлар уруғини экишяпти. 
Такрорий экинлар учун ажратилган ернинг асо-
сий қисми “Темир дафтар”, “Aёллар дафтари” ва 
“Ёшлар дафтари”га киритилган ҳамда мигрантлар 

ва уларнинг оила аъзолари, шунингдек, қишлоқлар-
даги меҳнатга лаёқатли ишсиз фуқароларга бўлиб 
берилмоқда. Бугунгача шу тоифадаги 182,3 минг 
нафар шахснинг ҳар бирига ўртача 20 сотихдан, 
жами 56,2 минг гектар ер берилди. Дафтарга ки-
ритилганлар, кам таъминланган оила аъзолари, 
ишсиз фуқароларга ажратилган ерларни  фермер 
хўжаликлари техника ажратиб, шудгорлаяпти. 
Маҳаллий ҳокимликлар томонидан берилаётган 
субсидия ва ҳомий ташкилотлар кўмаги ҳисобига 
уруғлик, минерал ўғитлар ажратилмоқда. Вило-
ятда такрорий экинлар экилиши назорати бўйича 
штаб ташкил қилинган. Вилоят ҳокимлиги иқтисо-
дий тараққиёт ва камбағалликни қисқартириш бош 
бошқармаси бўлим бошлиғи, штаб ходими Зафар 
Жумаевнинг айтишича, такрорий экин экилаётган 
далаларда 352 та трактор ва бошқа техника ишла-
япти. 4,3 минг тонна ёқилғи-мойлаш материали, 33 
минг 161 тонна минерал ўғит, 5756 тонна ҳар хил 
уруғлик захираси яратилган.

 Ҳозир деҳқонлар эрта баҳорда эккан қовун, тар-
вузлар, бозор расталарини тўлдирмоқда. Ҳадемай 
эртаки полиз экинлари ҳосили тугайди. Халқ эса 
кузда ҳам қовун, тарвуз истеъмол қилиши керак. 
Сурхондарёда ҳар йили етиштириладиган тиркиш 
навли қовуннинг пўсти қалин бўлиб, узоқ вақтгача 
сифатини йўқотмайди. Қорабой навли тарвузларни 
ҳам то келгуси йил май ойигача сақлашади. Шуни 
ҳисобга олган мутахассислар ер олган фуқароларга 
кечки полиз экинлари экишни маслаҳат бермоқда.

Яна бир гап. Ҳар йили воҳада ноябрь, декабрь, 
январь ойлари ошқовоқнинг бир килоси 6 минг 
сўмдан пастламайди. Aйнан шу сабаб ошқовоқ 
ҳам кўп майдонга экилмоқда. Қизириқ, Шеробод, 
Жарқўрғон, Қумқўрғон, Шўрчи, Музработ, Aнгор, 
Термиз, Узун туманлари далаларида 1500 гектар 
майдонда полиз экинлари парваришланяпти ва куз 
охирларига бориб бу зироатлардан 45 минг тонна-
дан кўпроқ ҳосил йиғиб олиш режалаштирилган.

Республикамизда ўсимлик мойига талаб ортиб 
бораётганини ҳисобга олган Шўрчи, Шеробод, Қи-
зириқ, Денов, Термиз, Музработ туманлари ёшла-
ри ва ишсиз фуқаролар аҳоли эҳтиёжини қондириш 
ниятида 1530 гектар майдонга кунжут, зиғир уруғла-
рини экди. Кунгабоқар парвариши билан шуғулла-
наётганлар сони ҳам кам эмас. Aйни пайтда бу 
экинлар бир марта суғорилди ва қарови агротехни-
ка талаблари асосида ташкил қилинаётир.

Яқин-яқингача Сурхондарёда тариқ деярли экил-
масди. Бу ўсимлик Музработ туманидаги айрим 
фермер хўжаликлари далаларида етиштириларди, 
холос. Ҳозир бозорларда тариқ донининг килоси 
4-5 минг сўм. Боз устига Президентимизнинг икки 
йил аввалги тегишли қарорига асосан тариқ дони 
ҳам экспортга чиқариляпти. Шу боис, ажратилган 
майдонларнинг 4 минг гектардан ортиқроғида та-
риқ парваришланмоқда.

 — Қумқўрғон туманидаги “Ўзбекистон 5 йиллиги” 
маҳалласи ҳудудида яшаймиз. Қишлоғимиз туман 
марказидан анча олис, атрофда завод,  фабрика 

йўқ, — дейди “Ёшлар дафтари”да қайд этилган 
Жовли Муродов. — Aҳолининг даромад манбаи 
асосан ердан. Шу пайтгача фермерлар ёшларга 
текинга ер бермасди. Президентимиз ташаббуси 
билан ғалласи ўриб олинган даладан мен каби 
ёшларга даромад қилишимиз учун ер ажратиш-
ди. Жумладан, менга ҳам “Раҳмонали Шарифжон” 
фермер хўжалигига қарашли даладан 20 сотих 
ажратилди. Фермер хўжалиги раҳбари техника 
ажратиб, ерни шудгорлаб, эгат очиб берди. Туман 
ҳокимлигининг “Саховат ва кўмак” жамғармасидан 
ажратилган субсидияга сабзи уруғи олиб беришди. 
Ҳозир униб чиққан сабзини ўтоқ қиляпмиз, озиқлан-
тиряпмиз, суғоряпмиз.

— Оилавий шароитимизни инобатга олиб, мени 
“Aёллар дафтари” рўйхатига киритишганди. Шу 
пайтгача маҳалла фаоллари ва ҳомийлар озми-кўп-
ми кўмак бериб келди, — дейди Aнгор туманидаги 
“Қорабоғ” МФЙ фуқароси Зуҳра Қосимова. — Қўл-
дан берганга қуш тўймас, дейдилар. Мендан ҳам 
“Ер берсак, ишлайсизми, эплайсизми?” деб сўраш-
ганда, “Тўрт мучам соғ, ерга зироат эксам, яхши-
гина даромадли бўламан, қачонгача бировларнинг 
кўмагига кўз тикиб яшайман”, деб рози бўлдим. 
“Aнгор Сурхон ғурури” МЧЖ кластерига тегишли 
майдондан 20 сотих ер ажратишди ва шудгорлаб, 
эгат очиб беришди. Ерёнғоқ экаман дегандим, уруғ-
лик билан ҳам таъминлашди. Бу имкониятлардан 
кейин меҳр билан меҳнат қиляпман.

— Бу йил ғалламиз серҳосил бўлди. Буғдойи 
йиғиштириб олинган 70 гектарни сектор раҳбарла-
ри тавсияси билан 5 нафар хотин-қизга, 21 нафар 
ёшга ҳамда 269 нафар ишсиз фуқарога ўртача 20 
сотихдан бўлиб бердик, — дейди Жарқўрғон тума-
нидаги “Оққўрғонлик Aсадбек” фермер хўжалиги 
раҳбари Aбдувоҳит Aйназаров. — Ерли бўлганлар-
нинг ҳаммаси “Оби ҳаёт” МФЙ фуқаролари. Техни-
ка ажратиб ерни тайёрлаганимиздан кейин туман 
ҳокимлиги томонидан ажратилган субсидия ҳисо-
бига тўлиқ ерёнғоқ экилди. Ер олган фуқаролар-
нинг барчаси ҳам деҳқончилик илмини мукаммал 
билмайди. Шунинг учун уларга хўжалигимиз сувчи-
лари ва тажрибали деҳқонлар экин парваришида 
амалий ёрдам кўрсатяпти.

 Aйтиш керакки, воҳа деҳқонлари анча йилдан 
буён ғалладан бўшаган ерда ерёнғоқ, мош, нўхат, 
ловия етиштиради. Ер маҳаллий ва маъданли 
ўғитларга тўйинтирилган бўлса, бу экинлардан 
бир-икки суғориш ҳисобига юқори ҳосил олиш 
мумкин. Муҳими, мош ҳам, нўхат ҳам, ерёнғоқ ҳам 
рўзғорга керак, иккинчидан, узоқ вақт сақласа ҳам 
сифатини йўқотмайди. Экспорт қилишга қулай, 
харидори тайин, даромади бошқа маҳсулотларга 
нисбатан кўп. Бандихон, Денов, Қизириқ, Шеро-
бод, Жарқўрғон, Қумқўрғон, Шўрчи, Музработ, Aн-
гор туманлари қишлоқ хўжалиги мутахассислари, 
фермер хўжаликларининг тажрибали деҳқонлари 
ерли бўлган ёшлар, хотин-қизлар, кам таъмин-
ланган оила аъзолари, меҳнатга лаёқатли ишсиз 
фуқаролар билан учрашиб, семинарлар ташкил 
этиб, шу экинларни экиш хусусида тавсиялар бер-
ди. Aйни пайтда 25 минг гектар майдонда мош, 
нўхат, ерёнғоқ кўкарди. Кузга бориб булардан 
163,6 минг тоннадан кўпроқ ҳосил олинади. Бун-
дан ташқари, ер олган фуқаролар қарийб 5 минг 
гектар майдонда турли сабзавотлар уруғини экиб 
парваришламоқда. Шубҳасиз, такрорий экинлар 
ҳосили пишиб етилгач, бозорларда қишлоқ хўжа-
лик маҳсулотлари кўпаяди, нархи арзонлашади, 
маҳсулот етиштирганлар мўмай даромадга эга бў-

либ, оилаларининг иқтисодий аҳволини ўнглайди, 
камбағалликдан қутулади.

 — Бугун вилоятда “Ёшлар, аёллар, ишсизлар-
га ер бердик, қандай маҳсулот етиштирса етишти-
раверишсин”, деган тушунча мутлақо йўқ. Мендан 
кетгунча, эгасига етгунча қабилида иш тутилма-
япти, аксинча ўртача 20-25 сотихдан ерга эга бў-
либ, умид билан такрорий экинлар эккан ва яхши 
ниятлар билан меҳнат қилаётган фуқароларнинг 
ҳар бирига сектор раҳбарлари бириктирилган, 147 
та масъул ташкилот вакиллари, туманлар ҳоким-
ликлари иқтисодий мажмуасидан жалб этилган 
646 нафар мутахассис амалий ёрдам бераяпти, 
— дейди вилоят ҳокимининг биринчи ўринбосари, 
иқтисодий тараққиёт ва камбағалликни қисқарти-
риш бош бошқармаси бошлиғи Файзулла Мама-
нов. — Улар сув деса сув, уруғ деса уруғ, техника 
деса техника билан таъминланаяпти ва бошқа 
муаммолари зудликда ҳал қилиняпти. Кузга бориб 
маҳсулот тайёр бўлгач, харидор излаб овора бў-
лишмайди. Чунки “Тановар Сурхон”, “Сурхон Си-
фат Текстил”, “Термиз Жайхун Кластер” МЧЖлар 
каби ўнлаб экспортчи корхоналар вакиллари улар 
билан қишлоқ хўжалик маҳсулотларини сотиб 
олиш бўйича ҳозирдан шартнома тузмоқда. Қисқа-
си, маҳсулот бўлса, истеъмолчи ҳам, харидор ҳам 
топилади.

— Ҳар бир фаслда ободонлаштириш ва 
кўкаламзорлаштириш ишларини бажариб, 
“Обод маҳалла”, “Намунали хонадон” ва “На-
мунали кўча” кўрик-танловларида қатнашамиз, 
— дей ди Сабоҳат Неъматова. — Қувонарлиси, 
бу кўрик-танловларда яхши ўринларни олиб, 
мақтовлар эшитиб келяпмиз. Ахир, яшаб турган 
жойимизнинг обод ва кўркамлиги ўзимизга боғ-
лиқ-ку. Маҳалламиз канал ёқасида жойлашга-
ни учун сувдан муаммо йўқ. Одамлар шаҳарда 
яшаса-да, бир парча ернинг қадрига етиб, нима-
дир экишни ўйлайди. 

“Аёллар дафтари”га киритилган Гулноза 
Нарзуллаева шу кунгача уйида буюртма олиб 
тикиш-бичиш қиларди. Унинг тикувчи эканини 
биров билиб, биров билмасди. Яқинда Гулноза 
опага “Қўшҳовуз” МФЙ ҳудудидан кичик бино 
ажратиб берилди. Ҳозир бу ерда тикув машин-
касида, бемалол ишлаётган, бежирим либослар 
тикаётган хотин-қизлар сафи кенгайиб бор-
моқда.

— Гулнозанинг оиласи катта, 3 фарзанди бор. 
Кейинги пайтларда рўзғорида етишмовчилик се-
зилган, — дейди Сабоҳат опа. — Шу боис, у ёр-
дам сўраб мурожаат қилган эди. Оиланинг яшаш 
шароитини ўрганиб, тикувчилик билан шуғулани-
шига имкон қилиб бердик. Ҳокимлик ташаббуси-
мизни қўллаб-қувватлаб, унга тикув машинкаси 
олишда кўмаклашди. Гулноза маҳалламиздаги 
“Аёллар дафтари”га киритилган хотин-қизларни 
ёнига олиб, ўз фаолиятини бошлади. Бу билан 
нафақат унинг тадбиркорлиги ривожланади, 
балки ишсиз оилаларга даромад ҳам келади. 

Юртимизда Гулноза опа сингари кўплаб хо-
тин-қизлар ўз танлаган касб-ҳунари ортидан 
тадбиркорлик ривожига катта ҳисса қўшиб кел-
моқда. 

— Ҳозир 5-6 та шогирдим бор. Улар тикув-
чиликни пухта ўзлаштиряпти. Аввалги шогирд-

Қорақалпоғистон Республикасининг Тўрткўл 
туманида ҳам секторлар кесимида “маҳалла-
бай”, “фуқаробай” асосида уйма-уй юрилиб, 
ҳар бир аёлнинг муаммолари ўрганилмоқда, 
мақсадлари тингланмоқда. 

Туманнинг 2-сектори томонидан “Аёллар 
дафтари”га киритилган аёлларга 9 та устувор 
йўналишда амалий ёрдам кўрсатиляпти. На-
тижада 67 нафар хотин-қиз доимий ва жамоат 

усмонали нОрматОВ, 
“янги Ўзбекистон” мухбири

ТАКРОРИЙ ЭКИН
182 мингдан зиёд кишини банд этади

Сурхондарёнинг замини 
унумдор, одамлари тадбиркор. 
Уддабурон деҳқонлари ҳар қарич 
ердан унумли фойдаланиш, 
бир йилда икки-уч марта ҳосил 
етиштириш ҳадисини олган. 
Бу эса халқни мўл ва сифатли 
қишлоқ хўжалик маҳсулотлари 
билан таъминлаш баробарида 
аҳолининг мўмай даромадли 
ва иш билан банд бўлишига 
хизмат қилмоқда. Мисол учун, 
воҳанинг 90,8 минг гектар 
майдонида ўстирилган ғалладан 
қарийб 400 минг тонна сара 
дон йиғиб олинди. Энди воҳа 
миришкорлари ғалладан 
бўшаган 70 минг, эртаки 
сабзавотлар йиғиб олинган 
9 минг, жами 79 минг гектар 
майдонга такрорий экинлар 
экиш ва мўл ҳосил етиштириш 
ҳаракатида.

ларимнинг кўпи ўзлари уста бўлиб чиқиб кетди, 
— дейди Гулноза Нарзуллаева. — Мижозлари-
мизнинг мамнунлигини кўрганда хурсанд бўлиб 
кетамиз. Кимгадир нафинг текканда, қолаверса, 
оилага даромад келтирганда, кўнгилда эртанги 
кунга ишонч ортади. Шу пайтгача уйда мижоз 
кутиб ўтирардим. Айниқса, пандемия шароити-
да оиламиздаги етишмовчилик туфайли жуда 
қийналдик. Мана, ҳозир турмуш ўртоғим иккимиз 
биргаликда ишлаб даромад топяпмиз.   

Сабоҳат опа билан моҳир тикувчи ҳузуридан 
чиқиб ён-атрофга назар солдик. Маҳалладаги 
хонадонларнинг кириш йўлаклари таъмирлан-
ган, ички кўчалар ҳам равон, йўллар асфальт-
ланган. Кўп қаватли уйлар олдига гуллар, мева-
ли дарахтлар экилган. Ён-атрофда озода муҳит, 
фаровон ҳаёт ҳукмрон. 

— Кейинги пайтларда халқимизнинг интили-
ши, шижоати ошган. Ҳатто ёшларимиз ҳам обо-
донлаштириш ишларига, мевали ва манзарали 
дарахтлар экишга, томорқасидан фойдаланишга 
меҳр қўяётгани яққол сезиляпти, — дейди маҳал-
ла нуронийси Тоштемир Ваҳобов. —  Бунда кекса 

авлоднинг бош-қош бўлиб, йўл-йўриқ кўрсатаёт-
гани ҳам қўл келяпти. Нуронийларимиз ёшлар 
тарбиясига, уларнинг бўш вақтини мазмунли ўт-
казишига эътибор қаратиб, яратувчанлик бора-
сида уларга ўрнак бўлмоқда.

Ҳақиқатан ҳам, бу маҳаллада одамлар ўз 
юмушлари билан машғул, кимдир ҳовлисида 
ишлаяпти, яна бири уйини таъмирлаяпти. Обод 
маҳалланинг фарзандлари чеҳрасида бахтиёр-
лик кўзга ташланади. Текис йўлда велосипед 
учишади, турли ўйинлар ўйнашади. Ҳамма нар-

са бор, яшаш тарзимиз гўзал, фаровон юртимиз-
га, маҳалламизга кўз тегмасин, дея ўзаро гурун-
гларда нуронийлар дуо қилади. 

Маҳалланинг Ёшлик кўчасидаги бир-биридан 
кўркам, замонавий уйлар олдидан ўтиб борар-
кансиз, кириш йўлакчаларига экилган анвойи 
гуллар ифоридан сармаст бўлиб, дил яйрайди, 
кўз қувнайди. Дарахтлар оқланган, йўл бўйлари 
тартибга келтирилган. Одамлар бир боғ кўкат 
учун бозорга югурмайди, ҳар бир метр ердан 
унумли фойдаланади. 

Маҳаллада Баҳодир Эшонқулов деган ҳолва-
паз яшайди. У авлодлари ҳунарини давом этти-
риб, кам бўлмади. Ўғиллари ва маҳалла ёшла-
рига ҳолвапазлик сирларини ўргатяпти. “Ёшлар 
дафтари”га киритилган 7 нафар ёшни иш билан 
таъминлади. “Одам бирор касб билан шуғуллан-
са, муаммоси бўлмайди, рўзғорнинг ками тўла-
ди”, деган нақлга амал қилади. 

— Маҳалламизнинг драйвери — “ўсиш нуқта-
си” қандолатчилик ҳисобланади. Миллий қандо-
латчиликни уй шароитида ҳам йўлга қўйганмиз, 
— дейди маҳалла раиси. — Масалан, Баҳодир 
Эшонқулов беш турдаги қандолат маҳсулоти 
ишлаб чиқаради. 

— Ҳолвапазлик бизга бобомерос касб. Бо-
лалигимдан бобом ва отамдан ҳолва тайёрлаш 
сирини ўрганиб, тажриба орттириб бордим, — 
дейди Баҳодир ака. — Бу ҳунар ортидан барака 
топдим. Фарзандларимни уйли-жойли қилиб, шу 
ҳунарга ўргатдим. Қўни-қўшнилар ҳам қандолат 
маҳсулотларини биздан олади, бозорга бориб 
вақт сарфламайди. 

— Маҳалламизда 20 та камбағал оила 
бор. Ушбу оилалар ҳар бир аъзосининг дарду 
ташвиш лари тингланиб, муаммолари ўрганиб 
чиқилди, — дейди маҳалла раиси. — Ишсиз 
фуқаролар ўзини ўзи банд қилиши учун уларга 
тикув машинкаси, мотокультиватор, қандолат-
чилик печлари олишда ёрдам кўрсатилди. Ҳо-
зир камбағаллар рўйхатида турган оилаларни 
100 фоиз иш билан таъминладик. Якка-ёлғиз 
фуқаролар ҳолидан хабар олиниб, ногиронлиги 
бўлган кишилар ногиронлик аравачаси билан 
таъминланди. Шунингдек, кам таъминланган 
оилаларга чорва моллари, товуқ, сигир, қўй-қў-
зи олишида ёрдамлашилди. Бунинг натижасида 

халқимизнинг давлатимиз сиёсатига, маҳалла 
тизимига бўлган ишончи ва меҳри ортди. Айниқ-
са, шаҳримизда Самарқанд педагогика инсти-
тути филиали очилиши ёшларнинг келажакка 
бўлган умидини мустаҳкамлади. Эндиликда кат-
тақўрғонлик кўплаб ёшлар ўзлари туғилиб ўсган 
шаҳарда ўқишни давом эттиради.

Маҳалла — юрт таянчи. Каттақўрғон шаҳрида-
ги “Қўшҳовуз” маҳалласи аҳлининг эртанги кунга 
ишончи баланд, мақсадлари улуғ. Бу маҳаллага 
йўлингиз тушса, бунга сиз ҳам гувоҳ бўласиз.

гулсум ШОдиеВа, 
“янги Ўзбекистон” мухбири

“Қўшҳовуз” Каттақўрғон 
шаҳридаги намунали ва обод 
маҳаллалардан бири. Маҳалла 
раиси Сабоҳат Неъматова 
хонадонма-хонадон юриб, 
аҳоли дардини тинглайди, 
мавжуд муаммоларни 
ўрганади, уларга ижобий ечим 
топиш йўлларини излайди. 
Маҳаллада 2 мингга яқин 
киши аҳил-иноқ, ҳамжиҳат 
яшайди. Турли байрамлар, 
тўй-маъракаларда бир-бирига 
камарбаста. Қадриятларга 
таяниб беморлар, якка-
ёлғизлар ҳолидан хабар олиш 
одатга айланган. 

хайрли ишлар тизиМли давоМ этМо¯да
мнажатдин ҚутЛимуратОВ,
“янги Ўзбекистон” мухбири

Мамлакатимизда ёшлар ва 
хотин-қизлар бандлигини 
ошириш, уларни даромад 
манбаи билан таъминлаш, 
ижтимоий масалаларини ҳал 
этиш борасида кенг кўламли 
ишлар қилинмоқда.

ишларига жалб этилди, 50 нафари касбга қай-
та тайёрланиб, касаначилик асосида бандлиги 
таъминланди. Тадбиркорлик фаолиятини бош-
лаш истагини билдирган 68 аёлга 496 миллион 
сўм кредит ажратилди. 

— “Атауба” овул фуқаролар йиғинида 
касб-ҳунарга эга бўлган 30 нафар аёлни коопе-
рацияга бирлаштириш натижасида жунни қай-
та ишлаш ва гилам тўқиш фаолиятини йўлга 
қўйдик, —  дейди мазкур ОФЙ раиси ўринбоса-
ри Гурбангул Ягмурова. —  Аёллар даромад-
га эга бўлишини, маданий қадриятларимизни 
қайта тиклаш орқали ёш авлодга устоз-шогирд 
анъаналари асосида ҳунар ўргатиши мумкин-
лигини ўз ҳаёти мисолида ҳис этдилар. 

“Шодлик” маҳалласида яшовчи, “Аёллар даф-
тари”га киритилган Айгул  Абдуллаева гул пар-
варишига қизиқарди. Айгул опанинг қизиқиши 
эътиборга олиниб, унга гул етиштирадиган ис-
сиқхона ташкил қилиш учун банкдан 30 миллион 

сўм имтиёзли кредит ажратилди. Энди Айгул опа 
ўзи билан бирга, оиласининг яна 3 аъзосини ҳам 
доимий иш билан таъминлашга эришди. Шу ас-
нода оилага қўшимча даромад келмоқда.

Сектор масъуллари “Ёшлар дафтари”га 
киритилган йигит-қизлар билан ҳам тизимли 
ишлашни йўлга қўйган. Ҳозир сектор ҳудуди-
даги уюшмаган 1263 нафар ёш доимий ва жа-
моат ишларига жалб этилмоқда. Шунингдек, 
имтиёзли кредитлар, субсидия, ер майдонлари 
ажратилиб, 1+1 дастури асосида касб-ҳунар-
га ўргатиш бўйича манзилли режалар ишлаб 
чиқилди.

Бир сўз билан айтганда, “Аёллар дафтари”, 
“Ёшлар дафтари” муаммолар ечимига элтувчи 
йўл сифатида ҳаётимиздан кенг ўрин олмоқда. 
Энг асосийси, бундай хайрли ишлар тизимли 
давом этмоқда ва оилаларнинг ўз даромад 
манбаига эга бўлиб, камбағалликдан чиқишида 
муҳим роль ўйнамоқда.

олий таЪлиМ ривоЖига ¯аратилган 
тªрт УстУвор йªналиш

Ривожланган Шарқ мамлакатлари, хусусан, Япо-
ния, Жанубий Корея, Хитой, Ҳиндистон, Малайзия, 
Сингапурнинг бугунги кундаги юксак иқтисодий ва  
инновацион тараққиётида, аввало, илм-фан, таъ-
лимда амалга оширган ислоҳотлари асосий омил 
бўлгани инкор этиб бўлмайдиган ҳақиқат. 

Президентимиз Шавкат Мирзиёев давлат раҳ-
бари сифатида иш бошлаган илк вақтларданоқ 
илм-фан, таълим тизимини ислоҳ қилишга кенг эъ-
тибор қаратди. Сўнгги беш йилда таълимнинг бар-
ча босқичлари қатори мамлакатимиз олий таълим 
соҳасида ҳам шакл ва кўлами жиҳатидан юксак 
даражадаги ташкилий, хуқуқий ва илмий-методик 
ишлар амалга оширилди. 

Давлатимиз раҳбарининг бевосита топшириғи 
билан олий таълим муассасаларига кириш имтиҳон-
лари тизими тубдан ўзгартирилиб, турли корруп-
цион ва бюрократик омилларни бартараф этишга 
киришилди. Қабул квоталари босқичма-босқич 
оширилиб, ОТМлар сони 65 тадан 117 тага кўпай-
ди, уларнинг моддий-техник, ўқув-лаборатория ба-
залари тубдан яхшиланди. Олий таълимда фаоли-
ят олиб бораётган профессор-ўқитувчиларга илмий 
даража ва илмий унвонларига нисбатан меҳнатга 
ҳақ тўлаш тизими такомиллаштирилди. Талаба-
ларга қулайлик яратиш учун таълимнинг кечки ва 
сиртқи шакллари, 2021–2022 ўқув йилидан бошлаб 
эса масофавий таълим турлари жорий этилди. 

Мамлакатимизда таълим тизимида олиб бори-
лаётган ислоҳотларда халқ вакиллари ҳам фаол 
иштирок этмоқда. Ўзбекистон Республикаси Олий 
Мажлиси Қонунчилик палатасининг Фан, таълим, 
маданият ва спорт масалалари қўмитаси томони-
дан Парламент назорати усулларидан фойдалан-
ган ҳолда, таълим тизимидаги тизимли муаммо ва 

камчиликларни бартараф этиш мақсадида депутат 
ва парламент сўровлари юборилмоқда. Жумладан, 
қўмита ташаббуси билан ўтган йилнинг 3 ноябрь 
куни олий ва ўрта махсус таълим вазирига “Олий 
ва ўрта махсус таълим муассасаларида олиб бори-
лаётган ҳуқуқий таълим ва тарбия ишлари самара-
дорлиги тўғрисида” парламент сўрови юборилди. 

Қўмита ташаббуси билан жорий йил 2 март куни 
олий ва ўрта махсус таълим вазирининг “Олий таъ-
лим муассасаларида таҳсил олаётган талабаларни 
турар жойлар билан таъминлаш борасида амалга 
оширилаётган ишлар тўғрисида”ги ахбороти тин-
гланди. 

Шу йил 18 январь куни Ўзбекистон Республикаси 
Олий Мажлиси қонунчилик палатаси Кенгашининг қа-
рори билан “Таълим соҳасини янада ривожлантириш 
борасидаги ислоҳотларни ҳаётга татбиқ этиш бўйича 
парламент комиссияси” тузилди. Ушбу комиссияга 
Фан, таълим, мада ният ва спорт масалалари қўмита-
си депутатлари ҳам жалб этилди. 

Қўмита томонидан мамлакатимизда илм-фанни 
ривожлантириш, таълим тизимини ислоҳ этиш бо-
расида амалга оширилаётган ислоҳотларни янада 
чуқурлаштириш каби муҳим йўналишларни ҳуқуқий 
жиҳатдан таъминлашга устувор аҳамият қаратил-
моқда. Хусусан, қўмита қонун ижодкорлиги фао-
лияти йўналишида 20 га яқин қонун лойиҳаларига 
 масъул бўлди. Жумладан, 2020 йил 23 сентябрь 
куни қабул қилинган “Таълим тўғрисида”ги қонун 
илм-фан ва таълимни янада тараққий эттиришга 
қаратилган бўлиб, жамиятимиз ҳаётига сезиларли 
ўзгаришларни олиб кирди. 

Ушбу қонунга мувофиқ, таълим олишнинг масо-
фавий, инклюзив шакллари жорий этилди. Яъни бу 
билан ёши, жисмоний имконияти, меҳнат фаолияти 
ва оилавий шароитидан келиб чиқиб, барчага бирдек 
таълим олиш имконияти яратилди. Таълим ташкилот-
ларига хорижий муассасалар билан қўшма факультет 
ва ўқув марказлари ташкил этишга рухсат берилди. 
Шунингдек, ўқитувчиларга муаллифлик дастури ва 
ўқитиш услубларини жорий этиш, замонавий педаго-
гик шакллар, ўқитиш ва тарбия усулларини эркин тан-
лаш ҳуқуқи берилди. Бундан ташқари, давлат таълим 
муассасалари билан бир қаторда, нодавлат таълим 
ташкилотлари ҳам тегишли талаблар асосида таълим 
билан шуғулланишига имкон яратилди. 

Шу йил 16 июнь куни Президентимиз раислиги-
да ўтказилган олий таълим тизимидаги устувор ва-
зифаларга бағишланган видеоселектор йиғилиши 
олий таълим тизимини янада ислоҳ этишда муҳим 
аҳамият касб этади. Унда ОТМларнинг молиявий 
ҳолатини яхшилаш, профессор-ўқитувчиларни 
моддий қўллаб-қувватлаш, таълим сифатини оши-
риш, ўқув ишларини бозор эҳтиёжларидан келиб 
чиқиб ташкил этиш масалаларига алоҳида эътибор 
қаратилди. Давлатимиз раҳбари йиғилишда соҳа-
даги 4 та устувор вазифани кўрсатиб ўтди.

Биринчиси — олий таълим муассасалари бо-
шқарув кенгашларининг ролини ошириш ва кафе-
дралар ваколатини кенгайтириш.

Маълумки, ҳозирги кунда ҳар бир олий таълим 
муассасасида катта илмий-педагогик тажриба-
га эга профессор-ўқитувчилардан ташкил топган 
Кенгаш мавжуд. Улар томонидан ОТМ фаолиятига 
тегишли асосий масалалар кўриб чиқилади. Лекин 
улар ОТМлар профессор-ўқитувчиларининг ўқув 
юкламаси ҳажмини ҳисоблашнинг вақт меъёрла-
рини мустақил тарзда белгилаш, таълим йўнали-
шлари ўқув режалари, фан дас турларини кўриб 
чиқиш, уларда мавжуд таълим шаклларини белги-
лаш ваколатига эга эмас эди. Мазкур ҳолат олий 
таълим муассасалари меҳнат бозори талабларига 
жавоб бермайдиган кадрлар тайёрлашига сабаб 
бўлган. Эндиликда ҳар бир олийгоҳ ўз ички имко-
нияти, моддий-техник базаси, профессор-ўқитувчи-
лар салоҳиятига суянган ҳолда, бошқарув Кенгаши 
томонидан бу каби ҳолатларни мустақил равишда 
белгилаш имкониятига эга бўляпти. 

Шунингдек, олий ўқув юртлари тузилмасининг 
таркибий қисми бўлган кафедралар ваколатини 
кенгайтириш режалаштирилмоқда. Бу кафедра-
ларга иқтисодиёт тармоқларидаги корхоналар 
билан ҳамкорликда фаолият юритиш имконини 
беради. ОТМ кафедралари профессор-ўқитувчила-
ри ижтимоий соҳа ва иқтисодиёт тармоқларидаги 
муаммоларни ечишда кўмакчи бўлади, натижада 
илмий-тадқиқот ишлари билан шуғулланаётган 
профессор-ўқитувчилар, илмий ходимлар ҳамда 
ёш олимлар фаолиятини рағбатлантиришнинг таъ-
сирчан механизмлари яратилишига, кафедралар 
самарали фаолият юритишига олиб келади.

Бугунги кунда ОТМларнинг замонавий ўқув ва 
илмий лабораториялар билан жиҳозланиш дара-
жаси етарли бўлмай, халқаро стандартларга жавоб 
берадиган ўқув лаборатория ускуналарининг сал-
моғи 10 фоизни ташкил этади. Шу билан бирга, ўқув 
жараёни лаборатория материаллари (реактивлар, 
кимёвий идиш, бутловчи, биологик материаллар 
ва бошқа объектлар) билан етарлича таъминлан-
маган. Шу боис, давлатимиз раҳбари йиғилишда 
ректорларга кафедралар ҳузурида илмий тадқиқот 
ишларини олиб бориш учун кафедралар ҳузурида 

илмий тадқиқот марказлари ташкил этиб, уларни 
ўқув лаборатория жиҳозлари ва зарур техника ба-
заси билан таъминлаш вазифасини қўйди. 

Бугунги кунда мамлакатимизда фаолият юрита-
ётган ОТМлар профессор-ўқитувчиларининг илмий 
салоҳияти ўртача 38 фоизни ташкил этмоқда, айрим 
ОТМларда эса бу кўрсаткич 25 фоизга ҳам етмайди. 
ОТМларга қабул квоталари ошиши, таҳсил олаётган 
талабалар сони ўсиши натижасида салоҳияти юқо-
ри, бой билим ва  тажриба, илмий унвон ҳамда дара-
жага эга бўлган профессор-ўқитувчиларга талаб ҳам 
ошиб бормоқда. ОТМда кафедра ташкил этиш учун 
ҳам, умумий ва махсус фанларни ўқитиш учун ҳам 
камида етти нафар профессор-ўқитувчи: улардан 
бири фан доктори илмий даражаси ёки профессор 
илмий унвонига ва камида икки нафари фан номзо-
ди илмий даражаси ёки доцент илмий унвонига эга 
бўлиши зарур. Афсуски бугунги кунда мамлакати-
мизда бирорта профессор ва фан доктори бўлмаган 
19 та ОТМ фаолият юритмоқда. 

Шу боис, Президентимиз келгуси йилдан доктор-
антурага квоталар сонини 2 баробар кўпайтириш, 
кейинги йиллардан ҳар йили 50 фоизга ошириб бо-
риш бўйича кўрсатма берди. Бунинг учун ҳар йили 
бюджетдан қўшимча 100 миллиард сўм ажратили-
ши белгиланди. Бундан ташқари, ҳар бир тармоқ 
ўз соҳасига тегишли олийгоҳларга докторантлар 
квотаси учун яна 10 миллиард сўмдан ажратади-
ган бўлди. ОТМнинг ҳар бир кафедраси профес-
сор-ўқитувчиларининг илмий салоҳиятини ошириш 
учун хорижий давлатларда илмий стажировка таш-

кил этишни йўлга қўйиш ҳамда келаси йилда олий 
таълимда илмий салоҳият даражасини 40 фоизга 
етказиш вазифаси қўйилди. 

Иккинчиси — ўқув жараёнини бозор талаблари-
га мослаштириб, ишлаб чиқариш билан узвийли-
гини таъминлаш ва талабанинг ўз устида ишлаши 
учун муҳит яратиш.

Бугунги кунда олийгоҳлар ва иқтисодиёт тар-
моқлари учун мутахассис тайёрлашда фойдалани-
ладиган ўқув дастурлари бозор талабларига жавоб 
бермайди. Профессор-ўқитувчилар ўзлари учун 
қулай бўлган, бир неча йиллар олдин тайёрланган, 
бугунги кунда маънан эскирган, замон талабларига 
жавоб бермайдиган ўқув дастурларидан фойдала-
ниб келмоқда. Натижада ОТМларда талабаларга 
берилаётган билим ва кўникма битирувчиларнинг 
иқтисодиёт тармоқларида самарали фаолият юри-
тишига тўсқинлик қилмоқда. Битирувчилар қайтадан 
вақт, маблағ сарфлаб ўз соҳасини ўрганишга маж-
бур бўлмоқда. 

Айтиш жоизки, ишлаб чиқариш корхоналари 
ҳамда ОТМлари ўртасида узвийликни таъминлай-
диган тизимнинг йўлга қўйилиши таълим, фан ва 
ишлаб чиқаришнинг мустаҳкам интеграциясини 

таъминлайди. Ишлаб чиқариш корхоналари ОТМ-
ларда мақсадли равишда, ўз талаблари асосида, 
замонавий ишлаб чиқариш амалиётини йўлга қўя 
оладиган битирувчиларни тайёрлаш жараёнида бе-
восита иштирок этиш имкониятига ҳам эга бўлади. 

Бугунги кунда олийгоҳларнинг моддий-техник 
базасини замонавий талабларга мослаштиришга 
алоҳида эътибор қаратилмоқда. Талабаларнинг 
билим олиши учун замонавий аудиториялар, ах-
борот технологиялари ускуналари, ахборот-ресурс 
марказлари, юқори тезликдаги кенг полосали ин-
тернет тармоқлари жорий этиляпти. Яратилаётган 
шароитларнинг самарадорлигини ошириш учун та-
лабаларнинг мустақил равишда ўз устида ишлаши, 
қунт билан илм олиши жуда муҳимдир. Ҳозирда 
баъзи талабаларда танқидий фикрлаш, ахборотни 
мустақил излаш ва таҳлил этиш кўникмаси етиш-
маяпти. Шу сабабли видео селектор йиғилишида 
талабаларнинг мустақил таълим олиши учун зарур 
шароит яратилишига алоҳида тўхтаб ўтилди. 

Шунингдек, йиғилишда талабалар учун турар 
жой масаласига ҳам алоҳида эътибор қаратилди. 
Маълумки, бугунги кунда талабаларнинг аксария-
ти хонадонларда ижарада туради. Бундай ҳолат-
да аксарият талабалар ижара пулини топиш учун 
ишлашга мажбур бўляпти.  Оқибатда улар таълим 
жараёнидан чалғимоқда, ўзлари билим олаётган 
таълим йўналишида белгиланган таълим стан-
дартларида кўрсатилган билим ва кўникмаларни 
эгаллай олмаяпти. Ушбу муаммони ечиш учун дав-
латимиз раҳбари томонидан талабалар турар жой-

деган савол туғилади. Жавоб аниқ: янги Ўзбе-
кистонни барпо этишга қаратилган умумхалқ ҳа-
ракатининг қудратли тўлқини. Бу ҳаракат улкан 
денгиз сатҳидаги тўлқинларга ўхшайди. Тўлқин-
ларнинг энг зўри қудратли, деб аталади. Демак, 
ана шу тўлқинлар ортида меҳнат завқи, ижод 
шавқи, дўстга рағбат, ёвга даҳшат солиб тоғдек 
тўлқин келяпти. Мана шундай кўкси кўкка ет-
ган, қудратли тўлқин бўлиб майдонга чиқаётган 
ёшларимизга давлатимиз раҳбари таҳсин айтди.

Инсон умри болалик, ёшлик, кексаликка бў-
линади. Болаликка — ўрганиш, кексаликка 
— ўргатиш фасли дейилса, ёшлик — олинган 
билимларни ҳаётда қўллаш, шижоат фасли бў-
либ чиқади. Ҳазрат Алишер Навоий айтганидек, 
одамнинг ақлини ишлатиб оламни обод қилади-
ган, гўзал хулқи билан элини шод қиладиган дав-
ри — ёшлик. Яъни ёшлик шижоати билан эзгу 
орзуларни амалий ҳаракатга айлантириб, сал-
моқли натижаларга эришиш мумкин. Бунинг учун 
ҳар бир йигит-қиз ўз олдига аниқ мақсад қўйиб 
яшаши керак.

Президентимиз Ёшлар форумида ҳаммамиз-
ни безовта қилаётган айрим муаммолар ва улар-
нинг ечими ҳақида тўхталди. “Ёшлар ўртасида 
жиноятчилик, гиёҳвандлик, ичкиликбозлик, оила-
вий ажралишлар, бузғунчи ва радикал оқимлар 
таъсирига тушиш ҳолатлари давом этаётгани 
давлат раҳбари сифатида шахсан мени жиддий 
ташвишга солмоқда. Ўтган 5 ойда 7 мингдан 

зиёд ёшлар жиноят содир этгани, ҳозирги вақтда 
қарийб 40 минг нафар ёшлар профилактик ҳи-
собда тургани ҳам хавотиримиз бежиз эмасли-
гини кўрсатмоқда”, деди. Жойлардаги Алишер 
 Навоий, Амир Темур, Мотамсаро она ҳайкалла-
ри ёнида айрим тарбиясиз ёшлар томонидан со-
дир этилган номаъқул ҳаракатлардан ниҳоятда 
ранжиганини баён қилди.

Мен бир қаламкаш сифатида бу номаъқул 
ишлар сабабини ёшлар қалбини тарбиялашда 
йўл қўяётган камчиликларимизда кўрдим. Чунки 
бола билимли, бироқ қалби бўш бўлса, гўзаллик-
ка ошно бўлмаса, уни ҳис қилмаса, мана шун-
дай бекорчи ишларга қўл уради. Шунинг учун 
ҳам доно халқимиз билиб, кўриб, синаб, “Болам 
тош бағир бўлмасин, десанг, қўлига дутор тутқаз”, 
деган.

Президентимизнинг “Бу борада мени бир нар-
са чуқур ўйлантиради. Нима учун ёшлар тарбия-
сига бевосита масъул ва жавобгар бўлган таш-
килотлар, ота-оналар, педагогик жамоалар бу 
масала бўйича тезкор ва принципиал муносабат 
билдирмаяпти?”, деган фикрлари ҳар бир зиёли-
нинг виждонига мурожаат бўлди, деб ўйлайман.

Ҳа, лоқайдлик ҳали ҳам бизга панд беряпти. 
Мамлакатимиздаги ислоҳотларга халал бераёт-
ган муаммо ва камчиликларни биргаликда, ўзи-
миз ҳал қилмасак, ким қилади? Албатта, бажа-
риладиган ишларнинг ташкилий жиҳати муҳим. 
Шу билан бирга, ҳар ишга илм билан ёндашиш 

зарурлиги тобора ойдинлашяпти. Ёшларнинг 
қалбини тарбиялаш иши ҳам илмий, ҳам ама-
лий асосга қурилса, яхши натижа оламиз. Токи 
ҳар бир йигит-қиз гўзалликни қалбан ҳис қилсин, 
тушунсин, қадрласин, ардоқласин, бойитсин. Бу 
эса, мамлакатимизда ёшлар тарбиясида адаби-
ёт ва санъатнинг барча туридан фойдаланиш 
самарадорлигини оширишни талаб қилади.

Бугун ёшларни санъат билан тарбиялаш учун 
илгари бўлмаган кўплаб имкониятлар яратилди. 
Президентимиз ташаббуси билан Адиблар хиё-
бони барпо этилди. Беш муҳим ташаббус омма-
лаштирилди, мактабларда ижтимоий-маданий 
тарғиботчи лавозимлари жорий қилинди. Мана 
шу имкониятлардан илмий асосда фойдаланиш-
ни йўлга қўйсак, албатта, аниқ натижаларга эри-
шамиз. 

XXI асрда давлатлар орасидаги рақобатни 
инсон капитали ҳал қилади. Қайси соҳада бўли-
шидан қатъи назар, мутахассислардан ижодий, 
инновацион фикрлаш талаб этилади. Жаҳон 
таж рибаси буни тасдиқлаб турибди. Ижодкор 
тарбиясида адабиёт, санъат ва педагогика син-
тези асосида юзага келган, дунё таълим тизим-
ларига тобора кенгроқ кириб бораётган артпеда-
гогика асосий восита бўлиб хизмат қилади.

Бугун юртимизга, халқимизга содиқ, ота- 
онасига меҳрибон, хулқи гўзал, креатив 
 фикрлайдиган ёшлар керак. Бунга онг ва қалб-
ни уйғун тарбиялаш орқали эришилади.  

Мен Президентимизнинг биз, ёшларни қўл-
лаб-қувватловидан катта куч олиб, қудратли 
тўлқин сафида бўлишга қарор қилдим. Бади-
ий-илмий ва миллий қадриятларимизга асос-
ланган артпедагогиканинг самарали методла-
рини яратиб, янги Ўзбекистон ўғил-қизларини 
санъатга ошно этиб тарбиялашга, навбатдаги 
қудратли тўлқиннинг вужудга келишига ўз ҳис-
самни қўшаман.

барча тармо¿лар учун малакали кадрлар тайёрлаш имконини беради

муниса рамазОнОВа,
шоира, илмий тадқиқотчи

санЪат — ¯Удратли тªл¯инга Мадад

Президентимиз шу йил 30 июнда 
Ёшлар кунига бағишланган 
тантанали маросимда сўзлаган 
маърузасида фаол ёшларимизни 
қудратли тўлқинга ўхшатди. Янги 
Ўзбекистон ёшларига берилган 
бундай улуғ, муҳташам сифат уларга 
жуда ярашади.

Бир ижодкор сифатида бу сифатни бадиий 
талқин қилиб кўрдим. “Қудратли тўлқин” жумла-
сини эшитганда, беихтиёр “Ниманинг тўлқини?” 

муҳаммад ВаЛиеВ,
Ўзбекистон республикаси Олий 
мажлиси Қонунчилик палатаси 
Фан, таълим, маданият ва спорт 
масалалари қўмитаси аъзоси

ларини қуриш жараёнига хусусий секторни жалб 
этиш, уларга турли имтиёзлар бериш таклифи ил-
гари сурилди. 

Учинчиси — олий таълим муассасаларининг 
илмий салоҳиятини ошириш, илм-фан ва иннова-
цияни ривожлантириш.

Бугунги кунда аксарият олий таълим муасса-
саларида илмий фаолият ҳудудларни ижтимоий- 
иқтисодий ривожлантириш истиқболларидан келиб 
чиқиб ташкил этилмаган, таҳлиллар асосида ин-
новацион ривожланишни прогнозлаштириш фао-
лияти йўлга қўйилмаган. ОТМларда инновацион 
фаолият, тадқиқот натижаларини амалиётга кенг 
жорий этиш, илмий ишланмаларни тижоратлашти-
риш, илмий-тадқиқот ишларига иқтидорли ёшлар-
ни жалб этиш натижадорлиги етарли эмас, таълим, 
фан ва ишлаб чиқаришнинг мустаҳкам интеграци-
яси таъминланмаган. Давлатимиз раҳбари томони-
дан йиғилишда бу каби камчиликларни бартараф 
этишга алоҳида эътибор қаратилди. Олий таълим 
муассасалари молиявий мустақиллиги ва барқа-
рорлигини таъминлаш, моддий-техник таъминоти-
ни мустаҳкамлаш зарурлиги таъкидланди. 

Йиғилишда белгиланган вазифаларнинг бажари-
лиши натижасида ОТМларда технопарк, форсайт, 
технологиялар трансфери, стартап, акселератор 
марказлари ташкил этиш, уларни соҳалар риво-
жланишини тадқиқ қилувчи ва прогнозлаштирувчи 
илмий-амалий муассаса даражасига олиб чиқили-
шига эришилади. Нуфузли халқаро илмий журнал-
лардаги мақолаларга иқтибослик кўрсаткичлари 
ошиши, республика илмий журналларининг халқаро 
илмий-техник маълумотлар базасига киритилишини 
таъминлайди. Илм-фан соҳасида халқаро ҳамкор-
ликни ривожлантириш, менторлик модели асосида 
нуфузли хорижий олий таълим ва илмий тадқиқот 
муассасалари билан етакчи маҳаллий олий таълим 
муассасалари ҳамкорлигининг йўлга қўйилишига 
эришилади. 

Тўртинчиси — профессор-ўқитувчилар ва та-
лабалар учун қоғозбозликни камайтириш, соҳани 
рақамлаштириш орқали бюрократия ва коррупци-
яни кескин қисқартириш.

Йиғилишда бошқа соҳалар каби олий таълим 
тизимида ҳам рақамлаштириш сиёсати муҳимлиги 
таъкидланди. Бу эса, соҳада буюрократия ва кор-
рупциянинг кескин камайишига сабаб бўлиши қайд 
этилди. Мазкур вазифалар ижроси олий таълим 
соҳасида “коррупциясиз соҳа” ло йиҳасини изчил да-
вом эттириш, коррупциянинг ҳар қандай кўринишига 
барҳам бериш, профессор-ўқитувчилар билан тала-
балар ўртасидаги бюрократик омилларни бартараф 
этиш, баҳолаш мезонларидаги шаффофликни ку-
чайтириш, талабалар билимини баҳолашда адолат-
ни таъминлаш имконини беради. Қолаверса, мала-
ка ошириш, илмий-тадқиқот ишларини тайёрлаш ва 
амалиётга татбиқ этиш, назорат-мониторинг, ходим-
ларни ишга қабул қилиш ва лавозимга та йинлаш, 
олий таълим муассасалари фаолиятини ўрганиш 
ва тизимдаги бошқа жараёнларда шаффофликни 
таъминлаш, профессор-ўқитувчиларнинг ўқув юкла-
маларини мақбуллаштириш, касбий фаолиятга за-
монавий ахборот-коммуникация технологияларини 
кенг жорий этиш асосида олий таълим тизими хо-
димларининг меҳнат унумдорлигини оширишга им-
кон яратади. 

Мухтасар айтганда, давлатимиз раҳбари томо-
нидан белгиланган мазкур устувор вазифаларнинг 
изчил ҳал этилиши олий таълим тизимини яна-
да ислоҳ қилиш, иқтисодиётимизнинг барча тар-
моқлари учун юқори малакали кадрлар тайёрлаш 
имконини беради. Шу билан бирга, мамлакатимиз 
олий таълим муассасаларининг нуфузли халқаро 
рейтингларда юқорилашига ҳамда олийгоҳларимиз 
имижи шаклланишига кенг йўл очади.

таъЛим

Барча ислоҳотлар рўёби 
мутахассисларга боғлиқ. 
Бинобарин, уларнинг замонавий 
билимларни пухта эгаллаган, 
хорижлик мутахассислар билан 
бемалол рақобатлаша оладиган, 
масъулиятдан қочмайдиган, 
ташаббускор, Ватан тараққиёти 
ва халқ фаровонлигига муносиб 
ҳисса қўшадиган кадрлар бўлиб 
етишиши бугун уларнинг қандай 
таълим-тарбия олишига бевосита 
боғлиқ. 

“Янги Ўзбекистон” ва “Правда Востока” 
газеталари таҳририяти" ДУК

2021 йил 7 июль, 137-сон

ёхуд маърифатни улуã-лаãан уста кулол ибрати
мухтасар тОЖимаматОВа,
“янги Ўзбекистон” мухбири

ЎзбекиСтОн  реСПубЛикаСи  муСтаҚиЛЛигининг  30  ЙиЛЛигига 

ПРЕЗИДЕНТИМИЗ С¤ЗЛАРИДАН 
£УВВАТ ОЛИБ

Ҳунармандлик миллий 
қадриятларимизнинг ажралмас 
қисми. Мамлакатимизда сўнгги 
йилларда ушбу анъаналарни 
ривожлантириш, халқ 
усталарининг меҳнатини 
муносиб рағбатлантиришга 
алоҳида эътибор қаратилмоқда. 
Жумладан, қадимдан миллий 
қадрият сифатида ривожланиб 
келаётган кулолчилик 
анъаналарини асраб-авайлаш, 
халқаро миқёсдаги нуфузини 
ошириш, кенг тарғиб этиш, 
халқ усталарининг меҳнатини 
муносиб рағбатлантириш 
учун қулай шарт-шароитлар 
яратилмоқда.

Риштон кулоллари томонидан тайёрланган 
маҳсулотлар ўзининг дизайни, табиий ранги ва 
қалампир нусхали нақшларга бойлиги билан 
ажралиб туради. Археологлар томонидан олиб 
борилган қазишмалар, Катта Фарғона канали қу-
рилиши пайтида Риштон шаҳри ва Зоҳидон қиш-
лоғи ҳудудларидан топилган сопол буюмлар ва 
уй-рўзғор ашёлари, шунингдек, турли манбалар-
да келтирилган маълумотларга кўра, Риштон эра-
миздан аввалги асрларда ҳам маданият ўчоқла-
ридан бири бўлган. Сўнгги йилларда Риштон 
кулолчилик мактаби янада ривожланди, унинг ва-
киллари яратган маҳсулотлар барчани ҳайратга 
солиб келмоқда.

Қадимий ҳунарга ўзига хос услуб ва жозиба 
беришда уста кулол Тоҳиржон Ҳайдаров яратган 
кулолчилик мактаби алоҳида ўрин эгаллайди. Со-
пол буюмларга ноанъанавий йўл, яъни игна ва 
бигиз каби буюмлар билан нақш солиш санъати 
кўпчиликнинг эътиборини тортмоқда. Чунки бу 
усулда ишланган сопол буюмлар ўзига хос кўри-
ниши, жилоси ва табиийлиги билан ажралиб ту-
ради.

Фарғонада кулол Тоҳиржон Ҳайдаровни тани-
маган, билмаган одам кам топилади. Риштонга 
бориб, машҳур кулолчи устанинг уйи қаерда деб 
сўрасангиз, бас, “Ўзимизнинг “Уста бобо”ни айт-
япсизми? Шундоққина Жалойир қишлоғидаги му-
зей-устахонамизга борасиз. Ҳозир у жойга хориж-
ликлар ҳам тез-тез келадиган бўлган”, дея фахр 
билан йўл кўрсатади. 

“Риштонда бир хонадон бор ...”

Риштонликлар фахрланганича бор экан, 
зилол сувлари кўнгилга ором берадиган ариқ 
бўйидаги анвойи атиргулу садарайҳонлар би-
лан ўралган ҳовлига яқинлашар эканмиз, худди 
эртакларда тасвирланган гўзал масканга тушиб 
қолгандек бўлдик. “Музей-устахона” деб ёзил-
ган нақшинкор эшикдан кириб борар эканмиз, 
тарихимиздан сўзлагувчи ажойиб экспонатлар-
га — Қўқон арава ҳамда буғдой янчадиган кели-
га кўзимиз тушди. Тоҳиржон уста бизни қувонч 
билан қарши олар экан, салом-алик орасида бу 
ғаройиб экспонатларга таъриф ҳам бериб ул-
гурди:

 — Музей-устахонамиз 2017 йилда ташкил 
этилган. Хориждан келадиган меҳмонларга на-
фақат ҳунармандчилигимиз намуналари, балки 
тарихимизга оид шундай экспонатлар ҳақида ҳам 
сўзлаб беришни хоҳлайман. Мана бу Қўқон ара-
ва, реставрация қилинмаган, 250 йил аввал ясал-

ган. Бу экспонат усталарнинг 4-авлод вакиллари-
да сақланиб қолган. 

 Музейга кираверишда гуваладан қурилган 
сомонсувоқли кўҳна уй ҳам сақланган. Устанинг 
айтишича, бундай уйлардаги ҳарорат жазирама 
иссиқда ҳам мўътадил ҳолатда бўлар экан. 

 Янада ичкарироқ кириб борсангиз 2000 га 
яқин китоб жамлаган музей кутубхонасида чуғур-
лашиб ўтирган маҳалла болаларига кўзингиз ту-
шади. Қанийди, юртимиздаги ҳар бир маҳалла-
нинг Тоҳиржон акага ўхшаш маънавий етакчиси, 
меҳрибон устози бўлса... Ушбу кутубхонада ки-
тобхонлик кечалари, танловлар кулоллар суло-
ласининг табаррук онахони 78 ёшли Хурсаной ая 
бошчилигида ўтказилади.

 Музей-устахона билан танишиш иштиёқимиз 
ортгани сайин таниқли ижодкор Амирқул Карим-
нинг ушбу маскан таърифида битган мана бу 
 мисралари ёдимизга тушди: 

 Риштонда бир хонадон бор,
 Унда тилга кирар сопол.
 Ривоятлар тинглаб узун,
 Гул ҳавасда сурар хаёл...
— Отамнинг айтишича, бир замонлар кулол-

ларга одамлар қиз беришни хоҳламаган. Чун-
ки уларнинг топиш-тутишида барака бўлмаган, 
— дейди уста. — Лаган, кўза ясаб бозорга олиб 
чиқса, уйини мелиса босиб қамаб қўйган. Энди 
замонамизни қаранг. Бугун Президентимизнинг 
ҳунармандларга қаратаётган эътибори туфайли 
солиқлардан озод бўлиб, ўз маҳсулотларимизни 
чет элларда ҳам сотиш имкониятига эга бўлдик. 
Президентимиз бизга эшикни катта очиб, хоҳла-
ганингча ўзингни намоён қил, ижоддан тўхтама, 
 деяпти. Ўзбекистон сўнгги йилларда меҳнат қил-
ган одам қадр топадиган жаннатмонанд юртга ай-
ланди. Мен касбимни ҳалоллиги, фалсафийлиги 
учун севаман. Ҳалол касбимизни қадрлайдиган, 
бизни эъзозлайдиган давлатимиз раҳбарининг 
маънавиятига бутун дунёдан келган сайёҳлар ҳам 
тан беряпти. Мен “дунёга чиқмадим, лекин дунё-
ни қишлоғимга олиб келаман”, деб аҳд қилганман. 
Яратганга шукр, янги Ўзбекистонда давлатимиз 
раҳбари берган имконият ва шароитлар туфайли 

шу мақсадимга етдим. Олий маълумотли бўлма-
сам-да, юксак қадрландим — “Дўстлик” орденига 
муносиб топилдим, ўғлим ҳали шогирд кулол бўл-
са-да, “Мард ўғлон” давлат мукофотини олди. Шу 
касб ортидан обрў-эътибор топдим, қадр топдим. 
Давлатимиз камтарона меҳнатларимизни эъзоз-
ламоқда. Оддий кулолга яна нима керак?!

“Бу тупроқ қоракўз бир нигор эди”

Деворга осилган лаганлар ва бир қатор қилиб 
терилган нақшин кўзалар оралаб кезар эканмиз, 
ўтмишга кириб қолгандек ҳис қилдик ўзимизни. 
Бир томонда Буюк Амир Темур ўз ўгитлари билан 
сизни ҳушёрликка чорласа, бошқа томонда Умар 
Хайём ҳазратлари бу санъат дурдоналари ярали-
шига сабаб бўлган муқаддас тупроқ ўтмишидан 
эртаклар сўзлайди гўё... 

Сен-мендан олдин ҳам тун-кун бор эди,
Айланган фалак ҳам бутун бор эди.
Тупроққа авайлаб қадамингни қўй,
Бу тупроқ қора кўз бир нигор эди.
— Риштоннинг тупроғи кулолчиликка мос. 

Одамларнинг томорқасидан кетмонда кавлаб 
олинган оддий қизил тупроқни сотиб олиб, май-
да чиқиндилардан тозалаб, кулолчилик маҳсу-
лотлари яратамиз. Ясалган буюмларга нина би-
лан ишлов берилади. Кўпроқ лаган ва кўзаларга 
машҳур инсонлар сурати, ҳикматли сўзлар ёки 
ғазал, шеърлардан намуналарни игна билан чи-
зиб, кейин уларни оловда пиширгандан сўнг ранг 
берамиз. Бу усул жуда узоқ меҳнат талаб қилади. 
Масалан, битта лаганга қалам билан сурат чи-
зишга бир-икки кун вақт етса, бу усулда энг ками-
да ҳафта-ўн кун вақт кетади. Бу санъат асарлари, 
аввало, сифатли яратилади, узоқ  муддат яхши 
сақланади ва шу сабаб  уларга талаб юқори. Шу 
ўринда яна бир сирни ошкор этмоқчиман: фақат 
Риштон тупроғидан ясалган сопол идишларгина 
чертганингизда ўзгача жаранглайди. 

 “Сеҳрли тупроқ”дан яралган  гўзал ва бетакрор 
санъат намуналарини кўздан кечирар эканмиз, 
Амир Темур, Заҳириддин Муҳаммад Бобур, Хива 
хонлиги, Қўқон хонлиги шажараларидан ҳикоя қи-
лувчи ярим метрли лаганлар ҳайратимизни янада 
оширди. Бу каби ижод намуналарини кўрган ёшлар-
нинг тарихимизга, аждодларимиздан қолган мод-
дий ва маънавий меросга қизиқиши ошиши, табиий. 
Инсон китоб ўқиганида кўп нарса эсида қолмаслиги 
мумкин, лекин бежиримгина лаган ва кўзадаги су-
ратлар ёдингиздан  мустаҳкам ўрин олиши аниқ. 

— Уста-шогирд мактабини 2018 йилнинг сен-
тябрь ойида ташкил қилдик. Дастлаб, қишлоғи-
миздаги уюшмаган ёшлардан 20 нафарини мак-
табга жалб этдим. Ойлик тўловни тўлашга имкони 
бўлмаган ёшларни ўзини тиклаб олгунича бепул 
ўқитдик. Ўтган йили 7 нафар шогирдим олий таъ-
лим муассасасига ўқишга кирди. Уларнинг 3 на-
фари грант асосида таҳсил олмоқда. 

Бугунги кунда Тоҳиржон Ҳайдаровнинг 100 дан 
ортиқ шогирди бор. Беш нафар фарзанди ҳам 
эл-юрт ҳавас қилгудек инсонлар бўлиб вояга ет-
ган. Суҳбатдошимиз улар ҳақида фахр билан сўз-
лар экан, Неъматжон Қулабдуллаев ижросидаги 
қўшиқ янграй бошлади: “Қиз болага атлас кўйлак 
ярашмайдими, чаманзорда раъногуллар қараш-
майдими...” Ҳа, уста кулолнинг ҳовлисида ҳами-

ша мумтоз қўшиқлар ва куйлар янграб туради. 
Ва бу кўҳна оҳанглар анвойи атиргул ва садарай-
ҳонлар ифорига қўшилиб, қалбимиздаги энг эзгу 
ҳисларимизни, миллий ўзлигимиз билан туташ 
илдизларни уйғотаётгандек гўё...

“Мард ўғлон” отасининг изидан 
бормоқда

Устахонадаги энг қизғин жараён кулол даст-
гоҳи ёнида кечади. Мазкур маҳорат сабоқларида 
Америка, Англия, Германия, Япония, Малайзия, 
Индонезия каби кўплаб мамлакатлардан келган 
сайёҳлар, шунингдек, ўзимизнинг  санъат ихлос-
мандлари ва ёшлар катта қизиқиш билан ишти-
рок этган. Бугун “Маҳорат сабоқлари”ни яқин-
да  Президентимиз қарорига кўра, “Мард ўғлон” 
давлат мукофоти билан тақдирланган Темурбек 
Ҳайдаров олиб бормоқда. У айни пайтда Фарғо-
на давлат университетининг санъатшунослик 
 факультети 2-босқич талабаси. 

 — Бу йил менга жудаям омадли келди, — 
дейди Темурбек. — Жорий йилнинг июнь ойида 
университет талабалари ўртасида ўтказилган 
Республика фан олимпиадасида “Амалий санъат 
ашёларида ишлаш” йўналиши бўйича совриндор 
бўлдим. Қолаверса, Испанияда “Декоратив ҳу-
нарманд” йўналиши бўйича танловда 2-ўринни 
қўлга киритдим. Ўтган йили Италияда ўтказилган 
халқаро танловда “Бадиий кулолчилик” номина-
цияси бўйича 1-даражали диплом билан тақдир-
ландим. Италия, Испанияда ҳам ижодимга қи-
зиқадиган мухлислар орттирдим. Ҳозирда кўпроқ 
Туркия давлати билан ҳамкорлик қиляпмиз. 

 Темурбек Ҳайдаров қўлигул ёш ҳунарманд 
сифатида 2019 йил Қўқон шаҳрида ўтказилган 
Халқаро ҳунармандчилик фестивалида фаол 
иштирок этган. Туркманистонлик тенгдошлари би-
лан шартнома тузиб, у ерда Риштон кулолчили-
гини ривожлантиришни келишиб олишди. Бироқ 
пандемия сабабли бу режа ортга сурилиб туриб-
ди. Темурбекнинг асосий мақсади Риштоннинг 
бетакрор тупроғидан ясалган кулолчилик маҳсу-
лотларини бутун дунёга таратиш, устозларидан 
ўрганганларини шогирдларига ҳам ўргатиш.

Юртимиздаги ҳар бир уйда сопол 
буюмлар бўлмоғи керак

Агар Марғилон атлас ва адраслари, Қўқон ёғоч 
ўймакорлиги ва наққошлик мактаблари билан 
донг таратган бўлса, Риштон азалдан кулолчилик 
санъати билан дунёга танилган. Бу ерда тайёр-
ланган сопол идишлар ўзига хос дизайни, эко-
логик тозалиги билан ажралиб туради. Шу боис, 
Риштон кулолчилик маҳсулотлари ташқи бозорда 
харидоргир.

— Шуниси қувонарлики, пандемия даврида аҳо-
лининг уйда ўтириб, ҳунармандчилик билан шуғул-
ланиши ва даромад топишига кўмаклашиш мақса-
дида қисқа муддатда туманда Халқаро кулолчилик 
маркази барпо этилди, — дейди Тоҳиржон Ҳайда-
ров. — Бу ерда 20 та икки қаватли кулоллар хо-
надони, Риштон тарихи музейи, банк хизматлари 
маркази қурилган. Уйларнинг биринчи қаватида 
устахона ва савдо дўкони жойлашган, иккинчи қа-
ватда ҳунармандлар оиласи билан яшайди. Хона-

донларнинг ҳар бирида 6 ўринли меҳмонхона ҳам 
мавжуд. Чет эллик сайёҳлар бу ерда яшаб, кулол-
ларнинг иши билан танишиши мумкин. 

  Президентимиз жорий йил Фарғонага сафа-
ри давомида кулоллар билан суҳбатда шундай 
таъкидлаган эди: “Бу идишларда меҳнат, юрак 
билан бирга тарих ҳам бор. Ҳамма йўналиш-
ларда миллий анъаналаримизни тиклаяпмиз. 
Сопол буюмлар ҳам миллий қадриятимиз. 
Уларни янада оммалаштириб, ҳар бир хона-
донга киритиш керак. Уларни чет элликлар 
жуда қадрлайди. Чунки чиройли, сифатли, 
экологик тоза. Юртимиздаги ҳар бир уйда 
мана шундай идишлар бўлса, ҳам миллий иф-
тихор, ҳам маънавият бўлади”. 

Тоҳиржон Ҳайдаров давлатимиз раҳбарининг 
ушбу сўзлари ҳар бир кулол қалбига ўзгача шижо-
ат ва завқ бағишлаганини, шунингдек, кулолларга 
айланма маблағ ва имтиёзлар бериш, бош қа ҳу-
дудларда дўконлар очишига кўмаклашиш, мамла-
катимизнинг хориждаги элчихоналарида кўргаз-
ма-савдо расталари ташкил этиш бўйича берган 
кўрсатмалари ҳунармандларга катта имкониятлар 
эшиги очилишига туртки бўлганини айтди. 

“Ҳеч қаерда айтилмаган ҳикматни топдим”

Музей-устахонанинг бир қисмида ташкил этил-
ган оилавий меҳмонхонада дам олишни истаган 
сайёҳларга барча шароит муҳайё. Палов егингиз 
келса, мезбонлар дарров ўчоққа ўт қалаб таом 
тайёрлашга киришиб кетади. Шунингдек, фарғо-
налик ижодкорларни чорлаб, маданий-маърифий 
суҳбатлар ҳам уюштирилади.

 Америкалик сайёҳ Грен Девир миллий ҳунар-
мандчилик маҳсулотларига жуда қизиқади. У, ай-
ниқса, Риштон сопол буюмларининг шайдоси. Му-
зейнинг “Эсдаликлар” китобига шундай сўзларни 
ёзиб қолдирган: “Устахона супасида ўтириб бир 
суҳбатлашсангиз борми... Аввал меҳмон келиши 
билан уни сўрига таклиф қилишади. Сўнгра дуо 
ўқилиб, бир пиёла чой берилади. Дастурхондаги 
неъматларнинг қайси бирини айтай... кишмиш 
узум, зарғалдоқ шафтоли, тилларанг қантаклар... 
тилими тилни ёрувчи қовунлару карсиллама тар-
вузлар... Бу тупроқнинг меваларидаги таъм бош-
қа ҳеч қаерда йўқ. Қўй ёғи, қўй гўштига ош тай-
ёрлашгунича Тоҳир уста бир гапни айтиб қолди. 
Унинг таъкидлашича, биз у билан ака-ука экан-
миз. Чунки барчамиз мана шу биз босиб турган 
тупроқдан яралганмиз ва яна ерга қайтамиз. Мен 
бундай ҳикматни илгари ҳеч қаерда эшитмаган-
ман. Фарғонага 15 кунга келган эдик, лекин жуда 
узоқ қолиб кетдик. Негаки, фарғоналиклар жуда 
истараси иссиқ одамлар экан...”.

 Грен Девир сўзлари ҳарорати бизнинг-да 
қалбимизга кўчди. Уста кулол билан хайрлашар 
эканмиз, бутун умрини, қалб туғёнларини азиз 
юртдош ларига мана шу меҳнаткаш ва қадоқ қўл-
лари, қайноқ қалби билан тутаётган Ҳазрати ин-
сонга узоқ умр, мустаҳкам соғлиқ тиладик.

Музейнинг “Эсдаликлар дафтари”га дил сўз-
ларимизни ёзиб қолдираётиб миллий қадрият-
ларимизни, ҳунармандчилик сир-асрорларини 
авайлаб,  ёш авлодга ўргатиб келаётган усталар 
фидойилигидан мамнун бўлдик. Йўлингиз тушса, 
Риштондаги ушбу музей-устахонага ташриф бую-
ринг. Бу ердаги бетакрор кулолчилик намуналари, 
моҳир усталар меҳнати, бугун ва тарихни қамраб 
олган муҳит ёзганимиздан ҳам таъсирли эканига 
ўзингиз гувоҳ бўласиз.


